
ENFÒMASYON PÈSONÈL 

BònNouvèl Jounen an fèt pou ede’w grandi atravè Pawòl BonDye a 
chak jou. Li devosyon an dousman epi reflechi sou mesaj li a.

Fè priyè a epi di deklarasyon pwofetik la avèk lafwa, fè BonDye 
konfyans pou travay nan lavi’w.

Swiv defi lekti Labib chak jou a ak etid biblik yo pou ranfòse 
konpreyansyon’w sou Pawòl BonDye a epi bati yon relasyon 
konsistan avèk Li.

Pandan w’ap itilize devosyon sa a chak jou, atann pou Pawòl BonDye 
a gide’w, fòtifye’w, epi mennen’w nan viktwa.

Pran plezi nan tan chak jou ou avèk BonDye atravè BònNouvel 
Jounen an, BonDye beni’w.
 
Pwofèt Uebert Angel

DIVIZYON PAWÒL LADIVIZYON PAWÒL LA

2 Timote 2:15 (KJV)
Etidye pou’w prezante’w devan BonDye kòm yon moun ki apwouve, 
tankou yon travayè ki pa bezwen wont, yon travayè ki divize pawòl 
verite a byen.

Anpil moun site pasaj biblik jodiya pandan y’ap konsantre sèlman sou 
yon sèl aspè nan siyifikasyon li. Non sèlman li mete aksan sou enpòtans 
pou yon moun konpetan nan etid Pawòl la, men li revele tou metòd ki 
nesesè pou etidye li. Menm jan divizyon nan matematik divize nonb an 
pati egal, enstriksyon pou “divize pawòl verite a byen” montre nesesite 
pou konsakre menm tan ak efò a chak aspè nan ekriti yo.

Kit se nan domèn finansye, matrimonyal, sosyal, oswa lòt bagay, tout 
ekriti yo se pou benefis Legliz la. Aprann divize tan ou egalman nan tout 
sa Pawòl la ofri. Lè’w konprann sa, ou ame tèt ou kont lènmi an kèlkes-
wa zouti li eseye itilize kont ou. Ane sa, kite yon rejim balanse nan Pawòl 
la pwodui yon lavi balanse ak viktorye.

ETID KONPLEMANTÈ
Travay 17:11

365 JOU DEFI LEKTI LABIB – JOU 91
Jozye 13-15; Jan 3:1-21

MÈKREDI, 1 AVRIL 

PRIYÈ POU JODIYA

DEKLARASYON PWOFETIK

Senyè, ede’m etidye Pawòl ou a avèk dilijans epi avèk ekilib. Ban’m 
konpreyansyon sou tout ekriti yo pou’m ka viv byen ekipe, apwouve, epi 
viktorye nan tout aspè nan lavi’m.

Mwen se yon gran etidyan Pawòl la. Pandan m’ap divize atansyon’m 
egalman sou tout ekriti yo, mwen ame tèt mwen ak tout avantaj sou 
travay lènmi an.

SON AN ENPÒTAN!SON AN ENPÒTAN!

1 Korint 14:10 (KJV)
Genyen, petèt, anpil kalite vwa sou latè, epi pa gen youn ki san 
sans.

Nan pratik medikal, son souvan detèmine lavi. Premye entèraksyon yon 
tibebe ki fèk fèt ak mond lan se yon son, se yon kri. Doktè yo ka menm 
dousman estimile yon tibebe ki an silans jis pou’l tande kri vital sa a, yon 
siy klè pou lavi ak fonksyon sante yo. Odisyon se youn nan dènye sans 
ki diminye nan fen lavi a, sa ki souliye enpòtans li depi nesans rive nan 
lanmò. Verite natirèl sa a reflete yon reyalite espirityèl pwofon: son pote 
siyifikasyon nan domèn Lespri a.

Krisyanis ou a baze sou son ou lage nan konfesyon’w. Anpil nan defi 
moun rankontre yo ka remonte nan son yo pèmèt antre nan lavi yo, miz-
ik, konvèsasyon, amizman, ak anviwònman yo tout sa pote enplikasyon 
espirityèl. Lekriti Sent yo klè: chak son gen yon siyifikasyon. Asire’w ke 
son Pawòl BonDye a pi fò pase tout distraksyon bò kote’w.

ETID KONPLEMANTÈ
Pwovèb 4:20–21

365 JOU DEFI LEKTI LABIB – JOU 92
Jozye 16-18; Jan 3:22-36

JEDI, 2 AVRIL 

PRIYÈ POU JODIYA

DEKLARASYON PWOFETIK

Papa, fikse zòrèy mwen yo pou’m tande vwa’w pi wo pase tout lòt son. 
Ede’m pwoteje sa m’ap koute, epi kite son Pawòl ou fòme panse’m, 
chwa’m yo, ak lafwa’m.

Mwen refize koute tout vwa. Zòrèy mwen branche sou bon son yo, epi 
Pawòl BonDye a renye an chèf nan lavi’m.

DWÈT SOU DEKLANCHÈ ADWÈT SOU DEKLANCHÈ A

2 Wa 3:15 (KJV) 
Kounye a, mennen yon mizisyen pou mwen. Li te rive ke pandan 
mizisyen an t’ap jwe mizik, men Seyè a desann sou li.

Chak pitit BonDye resevwa pouvwa pou kanpe kont dyab la. Men, anpil 
moun soufri opresyon tou senpleman paske yo pa konnen kijan pou yo 
peze deklanchè a epi libere pouvwa sa a jan yo vle. Nan tout Bib la, gen 
deklanchè espirityèl ou ka itilize pou prepare’w pou batay la. Nan vèsè 
jodiya, pwofèt Elize te mande yon mizisyen. Poukisa? Pou’l prepare tèt 
li pou’l resevwa yon mesaj nan men Senyè a. Adorasyon te deklanchè li.

Nan ane sa a, idantifye sa ki deklanche lespri’w. Li kapab yon chante 
adorasyon ki kreye bon atmosfè pou BonDye deplase, yon vèsè ki atire 
atansyon’w imedyatman, oubyen lang espesifik ki touche’w. Yon fwa 
ou metrize teknoloji espirityèl sa a, dwèt ou ap toujou sou deklanchè a, 
pare pou libere pouvwa, nenpòt ki lè, nenpòt kote.

ETID KONPLEMANTÈ
Ezekyèl 3:22

365 JOU DEFI LEKTI LABIB – JOU 93
Lik 6:25-49; Sòm 35-37

VANDREDI, 3 AVRIL 

PRIYÈ POU JODIYA

DEKLARASYON PWOFETIK

Senyè, revele deklanchè espirityèl ki souke lespri’m epi ki mete’m nan 
pozisyon pou pouvwa ou. Anseye’m pou’m reponn byen vit e avèk 
presizyon pou’m ka libere pouvwa ou chak fwa sa nesesè.

Mwen idantifye sa k’ap fè’m santi’m byen nan lespri a epi ki prepare’m 
pou’m libere puisans mwen. Dwèt mwen sou deklanchè a, epi lè’m tire, 
lènmi an pa gen okenn chans!

JE KI VIJILANJE KI VIJILAN

1 Piè 5:8 (KJV)
Se pou nou kenbe tèt nou an plas, epi rete vijilan. Paske, dyab la, 
lènmi ou an, ap rode tankou yon lyon k’ap gwonde, l’ap chache 
moun pou’l devore.

Anpil nan difikilte kretyen yo ap fè fas jodiya se rezilta dirèk lefèt ke yo pa 
obsève sa k’ap pase nan domèn espirityèl la. Panse ak gwo sipèpisans 
mondyal yo, Larisi, Etazini ak Lachin, ki chak envesti plizyè milya dola 
nan sistèm siveyans pou pwoteje enterè yo. Sa sèlman souliye enpòtans 
pou nou veye. Lekriti Sent yo rele kretyen yo yon nasyon sen, e idantite 
sa a mache ak responsablite.

Mo “sòb ak vijilan” nan vèsè jodiya pale de atansyon ak vijilans espiri-
tyèl, retire distraksyon epi panche zòrèy ou pou tande sa BonDye ap di. 
Rete vijilan! Asire’w ke kote’w vizite yo, moun ou frekante yo, ak medya 
w’ap konsome yo pa pwen dantre pou lènmi an. Pandan w’ap etidye 
Pawòl la avèk dilijans, w’ap rekonèt riz dyab la epi evite tout pyèj ki tann 
kont ou. Se pou’w yon kretyen vijilan!

ETID KONPLEMANTÈ
1 Tesalonik 5:6

365 JOU DEFI LEKTI LABIB – JOU 94
Jozye 19-21; Jan 4:1-38

SAMDI, 4 AVRIL 

PRIYÈ POU JODIYA

DEKLARASYON PWOFETIK

Papa, ede’m rete sòb epi vijilan nan lespri. File disènman’m pou’m ka 
rekonèt tout taktik lènmi an epi mache an sekirite nan verite’W la.

Tankou yon sipèpisans mondyal, mwen konprann enpòtans pou mwen 
veye. Mwen ekipe tèt mwen ak Pawòl la. Mwen sòb, vijilan, epi yo pa 
janm pran’m pa sipriz!

OBSÈVE VAN ANOBSÈVE VAN AN

Eklezyas 11:4 (KJV)
Moun ki gade van p’ap simen, moun ki gade nyaj yo p’ap rekòlte.

Nan etid sik presipitasyon yo, van ede detèmine modèl lapli ak entansite 
lapli ki pral tonbe nan lavni. Sa bay pwofondè nan pasaj ekriti jodiya: 
Moun ki obsève van p’ap simen. Anpil kretyen rate benediksyon yo lè yo 
mete lafwa nan sa yo ka obsève oswa nan pwosesis la, olye yo kwè ke 
rezilta yo vle a ap manifeste lè yo kanpe sou Pawòl BonDye.

Olye pou’w ap panse, Kijan’m ka geri anba yon maladi doktè a di ki pa 
ka geri? oubyen Kijan’m ka vin yon finansye Wayòm nan alòske fanmi’m 
ap viv nan povrete? Fikse je’w sou lapli a, pa sou nyaj yo, van an, ou-
byen nenpòt lòt bagay je natirèl ou ka obsève. N’ap sèvi yon BonDye ki 
pa janm echwe e ki pap janm echwe!

ETID KONPLEMANTÈ
2 Korint 4:18

365 JOU DEFI LEKTI LABIB – JOU 95
Jozye 22-24; Jan 4:39-54

DIMANCH, 5 AVRIL 

PRIYÈ POU JODIYA

DEKLARASYON PWOFETIK

Senyè, ranfòse lafwa mwen pou’m pa konte sou sa’m wè oswa sa’m 
konprann. Ede’m pou’m fè’w konfyans total epi simen nan lafwa, 
paske’m konnen se ou menm k’ap pote rekòt la.

Lapli a fini ak chak sezon sechrès nan lavi mwen. Mwen refize obsève 
van an oswa gade nyaj yo. Mwen p’ap konsantre sou “Kijan?” Mwen fè 
BonDye konfyans total, epi’m konnen L’ap delivre, nan non Jezi. Amèn!

PRAN AKSYON!PRAN AKSYON!

Matye 17:27 (KJV)
Men, pou nou pa ofanse yo, ale bò lanmè a, voye zen an epi pran 
premye pwason ki monte a. Lè’w fin louvri bouch li, w’ap jwenn yon 
pyès lajan. Pran li, ba yo’l pou mwen ak pou ou.

Nan tout Ekriti Sent yo, BonDye te fè mirak, siy ak mèvèy moun pa ka 
konprann, men Li pa janm ankouraje inaksyon oswa parès. Chak pawòl 
pwofetik, te toujou swiv pa aksyon. Nan pasaj jodiya, Jezi te bay Pyè 
enstriksyon pou’l jwenn lajan pou taks tanp lan nan bouch yon pwason. 
Sa te yon mirak etonan, men li te mande koperasyon Pyè. Li te dwe aji 
sou Pawòl li te resevwa a.

Anpil kretyen abitye tande Pawòl la san yo pa aplike li. Revelasyon san 
aksyon pa bay rezilta. Apati jodiya, pran angajman nan kè w pou’w pa 
sèlman tande Pawòl la, men pou’w mete’l an pratik. Mete aksyon dèyè 
sa BonDye di’w la, epi w’ap mache nan siksè sinatirèl.

ETID KONPLEMANTÈ
Jak 2:17

365 JOU DEFI LEKTI LABIB – JOU 96
Jij 1-3; Jan 5:1-24

LENDI, 6 AVRIL 

PRIYÈ POU JODIYA

DEKLARASYON PWOFETIK

Papa, ban mwen favè pou’m aji dapre Pawòl ou a imedyatman. Ede’m 
pou’m vin yon moun k’ap fè, pa sèlman yon moun k’ap koute, pou’m ka 
fè eksperyans tout rezilta sipènatirèl ou yo.

Chak fwa mwen tande Pawòl la, mwen mete aksyon sou li. Lè’m fè sa, 
m’ap pozisyone’m pou yon lavi ki gen siksè sipènatirèl!

PA GEN MOND SAN PAWÒLPA GEN MOND SAN PAWÒL

Pwovèb 18:21 (KJV)
Lavi ak lanmò yo anba pouvwa lang lan : moun ki renmen’l ap manje 
fwi li.

Nan etimoloji, yon branch lengwistik ki egzamine orijin lang, istoryen 
yo toujou ap debat sou kilè limanite te premye fòme yon lang komin. 
Pandan ke mond lan rete ensèten, Ekriti yo non. Bib la revele ke pa janm 
gen yon mond san pawòl. Anvan fondasyon Latè, Senyè Jezi te kreye 
tout bagay atravè pouvwa pawòl li yo. Enpòtans pawòl pale yo tèlman 
santral nan kreyasyon an ke Kris limenm rele Pawòl la.

Antanke pitit Li, nou resevwa menm pouvwa kreyatif sa a. Bib la montre 
ke lè nou bay valè ak pawòl nou pale yo, nou pwovoke chanjman nan 
domèn espirityèl la. Pale lavi nan chak aspè egzistans ou, paske gen 
pouvwa nan lang ou!

ETID KONPLEMANTÈ
Pwovèb 15:4

365 JOU DEFI LEKTI LABIB – JOU 97
Jij 4-5; Jan 5:25-47

MADI, 7 AVRIL 

PRIYÈ POU JODIYA

DEKLARASYON PWOFETIK

Senyè, gide lang mwen pou’l pale lavi tout tan. Ede’m sèvi ak pawòl 
mwen avèk sajès, aliyen pawòl mwen avèk verite ou a pou kreye rezilta 
ki konfòm ak volonte’w.

Menm pawòl puisan BonDye te itilize pou fonde Latè yo, yo konfye’m 
yo. Lè’m dekrete epi deklare, mwen fèmen bouch lènmi an epi mwen 
louvri nouvo chemen pou siksè.

KONDIKTÈ BONDYE YOKONDIKTÈ BONDYE YO

Egzòd 3:6 (NIV)
Lè sa a, li di: “Mwen se BonDye zansèt ou, BonDye Abraram, Bon-
Dye Izarak ak BonDye Jakòb la.” Lè Moyiz tande sa, li bouche figi’l, 
paske li te pè gade BonDye.

Pouvwa BonDye a pa revele sèlman nan pwòp men’l; nan tout Ekriti 
Sent yo, li parèt atravè gason ak fanm Li chwazi pou itilize kòm kondiktè 
mèvèy Li yo. Nan vèsè jodiya, Kreyatè linivè a prezante tèt Li lè’l sèvi 
avèk non moun li te travay atravè yo, Abraram, Izarak ak Jakòb. Imajine 
ou gen yon pòtrè konsa nan lespri, ke BonDye idantifye tèt Li lè’l fè ref-
erans ak mach ou avèk Li!

Malgre defo yo, BonDye pa’t konsantre sou feblès yo men nan lefèt ki Li 
te kreye yo pou yo te kondiktè puisans Li. Menm jan an tou, BonDye vle 
demontre puisans Li atravè ou. Ou se enstriman Li chwazi a. Opere avèk 
asirans nan otorite Li ba ou a, epi mache ladan’l jodiya.

ETID KONPLEMANTÈ
Travay 1:8

365 JOU DEFI LEKTI LABIB – JOU 98
Jij 6-7; Jan 6:1-21

MÈKREDI, 8 AVRIL 

PRIYÈ POU JODIYA

DEKLARASYON PWOFETIK

Papa, mèsi paske Ou chwazi travay atravè mwen. Ede’m mache avèk 
konfyans nan otorite Ou ban mwen an e pou’m vin yon veso kote 
pouvwa Ou revele.

Mwen se yon kondiktè puisans BonDye! BonDye montre mèvèy Li yo 
atravè mwen. Pandan m’ap mache nan reyalite resanblans Kris la, pa 
gen okenn dyab ki gen yon chans, mwen entouchab!

SITIYASYON YO KANPE AN PLASSITIYASYON YO KANPE AN PLAS

Jozye 10:13 (KJV)
Solèy la rete kanpe an plas, lalin lan pa fè yon pa, jouk pèp la te fin 
tire revanj sou lènmi’l yo. Èske sa pa ekri nan liv Jachè a? Donk 
solèy la rete kanpe nan mitan syèl la, li pa prese kouche pandan 
tout yon jounen.

Lè Jozye te bay solèy la lòd pou’l rete kanpe, li rete youn nan mirak yo 
plis debat nan Bib la. Gen moun ki kwè se yon langaj powetik ki dekri 
yon lajounen pwolonje, alòske gen lòt ki pran’l literalman. Kèlkeswa jan 
ou chwazi entèprete’l, gen yon verite ki pa ka nye: yon nonm nan An-
syen Testaman an te fè youn nan pi gwo mirak nan listwa limanite.

Antanke kretyen, ou gen yon otorite ki pi gran pase pa Jozye a. Si li te 
kapab bay solèy la ak lalin nan lòd pou yo rete kanpe, sitiyasyon’w lan 
dwe reponn a pawòl ou yo tou. Kris la pa’t ba’w lavi etènèl sèlman, Li te 
ba’w pouvwa etènèl pou’w fòme mond ou a. Di chak sikonstans negatif 
nan lavi’w pou yo rete kanpe!

ETID KONPLEMANTÈ
Ròm 12:2

365 JOU DEFI LEKTI LABIB – JOU 99
Jij 8-9; Jan 6:22-41

JEDI, 9 AVRIL 

PRIYÈ POU JODIYA

DEKLARASYON PWOFETIK

Senyè, ede’m egzèse otorite’w mete nan mwen an. Anseye’m pale avèk 
lafwa pou chak sitiyasyon negatif aliyen yo avèk volonte Ou.

Menm jan Jozye te kanpe solèy la, chak sitiyasyon m’ap fè fas dwe 
konfòme li ak pawòl mwen yo. Mwen gen pouvwa ki fòme mond mwen 
an. Sitiyasyon mwen an kanpe an plas anba lòd mwen!

FANMSAJ DESTEN ANFANMSAJ DESTEN AN

1 Samyèl 23:16 (KJV)
Epi Jonatan, pitit Sayil la, leve, li al jwenn David nan rakbwa a, li 
fòtifye li nan BonDye.

Nan pratik medikal, yon fanmsaj gide epi sipòte yon fanm pandan 
gwosès, akouchman, ak apre. Menm jan an tou, Ekriti a revele nesesite 
pou gen yon “fanmsaj” ki ede’w reyalize destine’w. Lè BonDye vle sèvi 
avè’w, Li antoure’w ak moun ki ranfòse epi sipòte plan Li genyen pou 
lavi’w.

Antanke manm Kò Kris la, nou pa fèt pou fonksyone poukont nou. Ou 
bezwen lòt moun ki pral ranfòse’w nan BonDye, epi ou menm, an re-
tou, ou gen apèl pou ranfòse lòt moun. Antoure’w ak moun ki sèvi kòm 
fanmsaj destine, k’ap ede’w livre sa BonDye mete nan ou. BonDye founi 
moun sa yo; responsablite’w se rekonèt yo, epi pèmèt yo akonpli ob-
jektif yo nan lavi’w.

ETID KONPLEMANTÈ
Pwovèb 27:17

365 JOU DEFI LEKTI LABIB – JOU 100
Lik 7:1-25; Sòm 38-40

VANDREDI, 10 AVRIL 

PRIYÈ POU JODIYA

DEKLARASYON PWOFETIK

Papa, mèsi pou moun Ou mete nan lavi’m pou ban’m fòs epi gide’m. 
Ede’m rekonèt moun k’ap ede’m nan desten’m epi ede’m vin yon sous 
pou fòtifye lòt moun.

BonDye antoure’m ak moun ki fè plan Li avanse nan lavi’m. Mwen 
mache nan favè, epi BonDye mennen fanmsaj destine pou mwen nan 
chak sezon!

ANEKSE NAN WAYÒM BONDYE AANEKSE NAN WAYÒM BONDYE A

Kolòs 1:13 (KJV)
Kiyès ki delivre nou anba pouvwa fènwa a, e ki transpòte nou nan 
wayòm Pitit li renmen anpil la.

Aneksyon rive lè yon nasyon pwisan rantre teritwa yon lòt nasyon nan 
pwòp peyi pa li. Eta ki pi fò a etann enfliyans li, lwa li yo ak sistèm li 
yo sou tè li fèk reklame a. Menm jan an tou, lè’w te ne de nouvo, ou te 
anekse nan Wayòm BonDye a. Ansyen lavi’w la te manke fòs, puisans 
ak enfliyans wayòm gloriye BonDye a, men atravè sali a, ou te transpòte 
nan yon nouvo nasyon ki gouvène pa BonDye.

Mache nan reyalite nouvo lavi’w la, yon lavi richès ak ekselans etènèl. 
Ou pa mare pa lalwa ansyen peyi’w la ankò. Kounye a w’ap viv anba 
lalwa ak sistèm nasyon diven BonDye yo atravè nouvo lavi Li ba ou a.

ETID KONPLEMANTÈ
Ròm 12:2

365 JOU DEFI LEKTI LABIB – JOU 101
Jij 10-11; Jan 6:41-71

SAMDI, 11 AVRIL 

PRIYÈ POU JODIYA

DEKLARASYON PWOFETIK

Papa, ede’m mache nèt ale nan reyalite nouvo lavi’m nan Kris. Anseye’m 
viv anba lalwa Wayòm Ou yo epi pa janm retounen nan limitasyon 
ansyen lavi’m nan ankò.

Mwen anekse nan Wayòm BonDye a! Mwen pap viv anba lalwa ak 
sistèm mond lan ankò. Zouti lènmi an te konn itilize pou detwi’m nan 
ansyen lavi’m nan pa gen okenn pouvwa sou mwen kounye a!

NAN SEZON AK DEYÒ SEZONNAN SEZON AK DEYÒ SEZON

Mak 11:13–14 (NIV)
Li wè yon pye fig ki te gen fèy byen lwen, li al wè si’l gen fwi. Lè’l 
rive la, li pa jwenn anyen, se fèy ase, paske se pa’t sezon fig. Lè sa 
a, li di pye fig la: « Ke pèsonn pa janm manje fwi’w yo ankò. » Disip 
li yo te tande lè’l t’ap di sa.

Nan yon premye koudèy, li ka parèt di pou Jezi te modi yon pye fig 
paske li pa’t pwodui fwi andeyò sezon li. Li te espere ke pye fig la, an 
repons ak prezans li, t’ap pwodui fwi kèlkeswa lè a oswa sezon an.

Antanke pitit BonDye, ou pa bezwen kondisyon mond lan aliyen pou’w 
reyisi. Si domèn natirèl la pa reyaji an favè’w, reprimande li! Ou gen 
otorite sou lwa ki gouvène mond sa a; si’w pa renmen yon bagay, pawòl 
ou yo ka chanje li. Kòmande fwi, pwogrè, ak ogmantasyon!

ETID KONPLEMANTÈ
Efèz 1:19–21

365 JOU DEFI LEKTI LABIB – JOU 102
Jij 12-13; Jan 7:1-31

DIMANCH, 12 AVRIL 

PRIYÈ POU JODIYA

DEKLARASYON PWOFETIK

Senyè, ede’m pote fwi tout tan. Ranfòse’m pou’m egzèse otorite’m sou 
sikonstans yo epi pou’m pale pwogrè, ogmantasyon ak fwi nan chak 
sezon nan lavi’m.

Lavi’m pote fwi nan sezon ak deyò sezon! Kèlkeswa sistèm mond lan, 
siksè mwen garanti. Lè defi lavi yo leve kont mwen, mwen reprimande 
yo nan non Jezi!

PI GRAN KE KWAYANSPI GRAN KE KWAYANS

Ebre 11:1 (KJV)
Kounye a, lafwa se garanti bagay ou espere yo, se prèv bagay ou 
pa wè yo.

Nan literati anglè, non yo idantifye moun, kote, oswa bagay, alòske vèb 
yo dekri aksyon, eta, oswa evènman. Nan Legliz jodiya, anpil kretyen 
panse ke senpleman kwè nan yon bagay ap pote rezilta yo vle a. Men, 
Pawòl la montre byen klè ke lafwa se yon pawòl aksyon, yon vèb ke yo 
dwe aji sou li.

Kapasite’w pou kwè, poukont li, pa gen okenn pouvwa pou reyalize laf-
wa. Espwa se pou fikse objektif, men lafwa se pou atenn objektif! Bati 
lafwa’w lè’w fouye pi fon nan Ekriti yo konsènan sa ou vle. Li pa sifi 
pou’w di ou gen lespwa, lafwa pran lavi sèlman lè lespwa rankontre ak-
syon obeyisan. Aji sou lafwa ou epi w’ap wè mond ou kòmanse chanje 
pou vin pi bon.

ETID KONPLEMANTÈ
Jak 2:17

365 JOU DEFI LEKTI LABIB – JOU 103
Jij 14-15; Jan 7:32-53

LENDI, 13 AVRIL 

PRIYÈ POU JODIYA

DEKLARASYON PWOFETIK

Papa, fè’m avanse plis pase sa’m ka kwè pou’m gen yon lafwa aktif. 
Ede’m aji sou Pawòl ou avèk obeyisans pou lafwa’m pwodui rezilta vizib 
nan lavi’m.

Lafwa se yon vèb! Li mande aksyon. Pandan m’ap etidye Ekriti yo, m’ap 
bati lafwa mwen pou’m ka rete fèm epi simonte tout travay lènmi an.



www.goodnewsdailydevotional.com 17

DIFE K’AP BOULE DIFE K’AP BOULE 

Filip 1:6 (KJV)
Mwen sèten de sa: moun ki te kòmanse bon travay sa a nan ou a, 
l’ap kontinye’l jouktan jou Jezi Kris la va rive.

Lè dife kòmanse pwosesis konbisyon li, li boule kontinyèlman toutotan 
chalè, oksijèn ak gaz rete. Yon flanm pa sispann poukont li, li dwe etenn. 
Menm jan an tou, lè BonDye kòmanse yon bon travay nan lavi’w, Li fidèl 
pou’l fini li. Objektif li lè’l te vini se te pou mete’w apa de mond lan. Li vle 
pou ou pwospere epi viv avèk siksè dapre volonte li.

Pa etenn dife li te limen anndan’w nan lè’w vire do bay lavi li te prepare 
pou ou a. Okontrè, viv dapre volonte li epi mache an akò ak plan diven 
li an. BonDye gen yon objektif inik ak espesyal pou lavi’w, epi l’ap men-
nen’l jiska lafen. Se poutèt sa, gen konfyans nan verite sa a: sa BonDye 
te kòmanse nan ou pa ka echwe.

ETID KONPLEMANTÈ
Jeremi 29:11

365 JOU DEFI LEKTI LABIB – JOU 104
Jij 16-17; Jan 8:1-20

MADI, 14 AVRIL 

PRIYÈ POU JODIYA

DEKLARASYON PWOFETIK

Senyè, mèsi pou bon travay ou te kòmanse nan mwen an. Ede’m rete 
ann akò ak volonte’W pou anyen pa ka etenn dife objektif ou nan lavi’m.

Tankou yon pyebwa k’ap boule byen fò, objektif BonDye pou lavi’m ap 
boule byen fò e l’ap rive jouk nan bout li. M’ap mache an akò avèk plan 
diven Li an. Mwen deja genyen!

FIKSASYON SIBFIKSASYON SIB

Filip 3:13–14 (KJV)
Frè’m yo, mwen pa kwè mwen fin rive deja. Men, yon sèl bagay 
m’ap fè: bliye bagay ki dèyè yo, epi pati dèyè bagay ki devan’m yo. 
M’ap kouri pou’m ka ranpòte pri gwo apèl BonDye fè nan Jezi Kris 
la.

Nan sikoloji kondi, gen yon fenomèn byen dokimante yo rele fiksasyon 
sib. Lè yon chofè retire je’l sou wout la, menm pou yon ti tan, men’l yo 
ak volan natirèlman swiv direksyon je’l.

Menm jan an tou, anpil kretyen toujou ap fè fas ak menm pwoblèm 
ak moun ki pa kwayan yo paske yo pa fikse atansyon yo sou bagay 
BonDye yo oubyen yo pa vire do bay ansyen fason yo t’ap viv la. Kote 
atansyon’w ale, lavi’w swiv. Se poutèt sa Apot Pòl ankouraje nou pou 
nou pouse nan direksyon objektif pou’n jwenn pri gwo apèl la. Kenbe 
je’w sou chemen an; lage pase a epi avanse!

ETID KONPLEMANTÈ
Kolòs 3:1–2

365 JOU DEFI LEKTI LABIB – JOU 105
Jij 18-19; Jan 8:21-38

MÈKREDI, 15 AVRIL 

PRIYÈ POU JODIYA

DEKLARASYON PWOFETIK

Papa, fikse atansyon’m sou apèl ou pou lavi’m. Ede’m kite pase a ale 
epi kontinye avanse avèk detèminasyon nan direksyon tout sa’w te 
prepare pou mwen.

Tankou yon chofè ki konsantre sou sa l’ap fè a, je’m fikse sou bagay 
BonDye yo. M’ap abandone ansyen fason m’tap viv la epi m’ap pouse 
pou gwo apèl Jezi Kris la!

PRÈV MATIRITE APRÈV MATIRITE A

Resansman 20:8 (NIV)
Pran baton an, epi ou menm ak frè’w la Arawon rasanble tout pèp 
la. Lè sa a, devan yo tout, w’a pale ak wòch la, e li va bay dlo. Ou 
va fè dlo soti nan wòch la pou kominite a, pou ke yo menm ak bèt 
yo ka bwè.

Matirite yon kretyen pa mezire pa mirak, siy, oswa mèvèy k’ap swiv 
yo. Vèsè jodiya rakonte moman BonDye te bay Moyiz lòd pou’l pale ak 
wòch la pou dlo ka koule. Okontrè, Moyiz te frape wòch la, men dlo a 
te toujou koule. Sa montre ke rezilta vizib yo pa toujou vle di obeyisans. 
Vrè matirite pwouve lè’w koute vwa BonDye epi’w mete tèt ou an akò 
ak enstriksyon Li yo.

Kwasans pèsonèl ak matirite depann de kominyon’w avèk Senyè a 
atravè lapriyè ak Pawòl la. Montre angajman’w pou matirite lè’w viv da-
pre Pawòl BonDye a konsènan ou menm ak fanmi’w. Sonje byen, Bon-
Dye se Estratej Ekstraòdinè a; chemen Li toujou meyè!

ETID KONPLEMANTÈ
Ezayi 1:19

365 JOU DEFI LEKTI LABIB – JOU 106
Jij 20-21; Jan 8:39-59

JEDI, 16 AVRIL 

PRIYÈ POU JODIYA

DEKLARASYON PWOFETIK

Senyè, fè’m grandi nan matirite espirityèl. Anseye’m pou’m obeyi 
enstriksyon’W yo konplètman epi pou’m bay plis valè ak kominyon 
avè’w pase rezilta aparan yo.

BonDye ban’m pouvwa pou’m fè siy ak mèvèy, men vrè matirite parèt 
nan kominyon ak obeyisans chak jou. Mwen swiv vwa Li, mwen fè 
konfyans ak plan Li, epi lavi’m pwospere!

TOURITOPSIS DORNITOURITOPSIS DORNI

Ròm 8:11 (KJV)
Men, si Lespri BonDye ki te resisite Jezi soti nan lanmò a rete nan 
nou, Li ki te resisite Kris soti nan lanmò a va bay lavi ak kò mòtèl 
nou an pa mwayen Lespri Li ki abite nan nou.

Pifò bèt nan wayòm animal la swiv lwa natirèl lavi ak lanmò. Sepandan, 
Touritopsis dorni a, ke yo rekonèt kòm meduz imòtèl la, posede kapasite 
ekstraòdinè pou’l retounen nan yon etap lavi pi bonè lè’l blese oswa lè li 
prèt pou mouri, sa ki retabli sik lavi li ankò e ankò.

Ou ka sezi wè chak kretyen pote yon sous pouvwa rejeneratif ki pi gran 
toujou: Sentespri a. Pouvwa li nan ou ka simonte pikan lanmò. Lè’w 
rekonèt kiyès k’ap viv nan ou, maladi ak enfimite pèdi kontwòl yo. Ou 
soutni pa pouvwa rezirèksyon an, menm pouvwa ki te simonte lanmò a. 
Yo pa ka touye’w!

ETID KONPLEMANTÈ
2 Korint 4:16

365 JOU DEFI LEKTI LABIB – JOU 107
Lik 7:26-50; Sòm 41-43

VANDREDI, 17 AVRIL 

PRIYÈ POU JODIYA

DEKLARASYON PWOFETIK

Papa, mèsi pou pouvwa rezireksyon an k’ap viv nan mwen. Mwen 
resevwa fòs, sante, ak lavi divin k’ap travay nan kò’m atravè Lespri’w.

Maladi ak lanmò pa gen okenn pouvwa sou mwen. Menm Lespri ki te 
resisite Kris soti nan lanmò a ap viv nan mwen; se poutèt sa, mwen pa 
ka echwe. Moun tankou’m pa mouri prese prese!

ZÈB LA PI VÈTZÈB LA PI VÈT

Galasi 6:7–8 (KJV)
Pa twonpe tèt nou. Moun pa ka pase BonDye nan betiz. Sa yon 
moun simen, se sa l’ap rekòlte tou. Moun ki simen pou kò’l, se pou 
kò’l rekòlte lanmò. Men, moun ki simen pou Lespri BonDye a, l’ap 
rekòlte de Lespri a lavi ki p’ap janm fini an.

Gen yon pwovèb byen koni ki di: “Zèb la pi vèt lòt bò a.” Anpil moun 
tonbe viktim anba ilizyon sa a. Gen kèk kretyen ki fè fas ak defi epi ki 
kòmanse panse ke lavi anvan Kris la te pi fasil pase lavi avè’l. Sepandan, 
verite a se zèb la pa pi vèt lòt bò a, li pi vèt kote’w wouze’l.

Nan ansyen lavi’w, ou te “wouze tè a” lè’w te viv dapre lòd lèzòm. 
Kounye a, pou’w jwi tout benefis lavi’w nan Kris, ou dwe wouze tè’w la 
atravè Pawòl la epi nan kominyon avèk Li. Lavi’w se yon jaden, taye’l 
avèk ekriti yo epi wouze’l atravè kominikasyon kontinyèl ak BonDye.

ETID KONPLEMANTÈ
Jeremi 17:7–8

365 JOU DEFI LEKTI LABIB – JOU 108
Rit 1-2; Jan 9:1-22

SAMDI, 18 AVRIL 

PRIYÈ POU JODIYA

DEKLARASYON PWOFETIK

Senyè, ede’m pou’m envesti regilyèman nan bagay Lespri yo. Pandan 
m’ap wouze lavi’m ak Pawòl ou a, kite lavi’m fleri epi pwodui fwi ki dire 
lontan.

Lavi’m nan Kris se yon jaden ki byen anrichi! Mwen wouze’l epi mwen 
pran swen’l avèk Pawòl la. Lè’m envesti nan bagay Lespri yo, mwen 
rekòlte lavi ki p’ap janm fini an!

KÒD LONBRIT PECHE AKÒD LONBRIT PECHE A

Jan 3:3 (KJV)
Jezi reponn e di li: An verite, an verite, m’ap di ou sa: Yon moun p’ap 
ka wè wayòm BonDye a si li pa fèt yon lòt fwa.

Kòd lonbrit la konekte yon tibebe k’ap devlope ak manman’l, li ba li 
manje, oksijèn ak pwoteksyon jiskaske li fèt. Yon fwa timoun nan fèt, 
kòd lonbrit la pa nesesè ankò paske sistèm tibebe a kòmanse fonksy-
one poukont li.

Menm jan an tou, anvan delivrans lan, kòd lonbrit peche a te soutni ou, 
ou te depann totalman sou yon lavi separe ak BonDye. Men, lè’w te fèt 
yon lòt fwa ankò, kòd sa a te koupe. Kounye a, se devwa’w pou’w voye 
jete tout resanblans ak ansyen lavi peche’w la. Kounye a, ou soutni pa 
lavi Kris la nan ou, yon lavi ki ofri pwoteksyon divin, nouriti, ak rezèv 
etènèl separe ak mond lan. Pa vire gade ansyen bagay yo; nouvo lavi’w 
la kòmanse deja.

ETID KONPLEMANTÈ
Ròm 6:6

365 JOU DEFI LEKTI LABIB – JOU 109
Rit 3-4; Jan 9:23-41

DIMANCH, 19 AVRIL 

PRIYÈ POU JODIYA

DEKLARASYON PWOFETIK

Papa, ede’m mache totalman separe ak ansyen lavi’m nan. Mwen 
chwazi viv dapre lavi Kris ki nan mwen an epi pa janm retounen nan 
wout peche yo.

Mwen pa soutni pa kòd peche a ankò! Lè’m te fèt yon lòt fwa ankò, 
mwen te resevwa lavi Kris. Lespri Li se sous ak rezèv mwen, nan non 
Jezi!

MOUN KI PI RECHÈCHE PA DYAB LAMOUN KI PI RECHÈCHE PA DYAB LA

Travay 19:14–15 (KJV)
Te gen sèt pitit gason yon nonm yo rele Seva, yon jwif ki te chèf prèt 
yo, ki t’ap fè sa. Move lespri a reponn yo: Mwen konnen Jezi, mwen 
konnen Pòl. Men, nou menm ki moun nou ye?

Nan epòk Fa West la, kriminèl ki te pi rechèche pa gouvènman an yo 
te vin tèlman popilè ke yo te met afich deyò tavèn ak otèl pou ofri re-
konpans pou moun yo te kaptire yo. Yo te konnen yo kòm moun ki pi 
rechèche yo! Pasaj jodiya montre pitit gason Seva yo k’ap eseye chase 
yon move lespri san yo pa gen yon estati espirityèl. Lespri a reponn: 
“Mwen konnen Jezi, mwen konnen Pòl; men nou menm ki moun nou 
ye?”

Senyè Jezi ak Pòl te gen yon otorite tèlman fò nan Wayòm nan, ke yo 
te menm konnen yo nan kan lènmi an, sou lis moun dyab la t’ap chache 
pi plis yo. Yon nivo espirityèl konsa soti nan yon pwofon relasyon ak 
BonDye, nan yon kominyon konstan, ak nan yon devosyon pou bagay 
Lespri yo. Bati tèt ou jis nan pwen kote fènwa rekonèt Kris ki nan ou a.

ETID KONPLEMANTÈ
Mak 16:17

365 JOU DEFI LEKTI LABIB – JOU 110
1 Samyèl 1-2; Jan 10:1-18

LENDI, 20 AVRIL 

PRIYÈ POU JODIYA

DEKLARASYON PWOFETIK

Senyè, rale’m nan yon relasyon pi pwofon avèk ou. Bati estati espirityèl 
mwen pou otorite Kris nan mwen parèt aklè epi rekonèt nan domèn 
Lespri a.

M’ap bati yon nivo espirityèl tèlman wo ke menm lènmi an rekonèt 
prezans Kris nan mwen!

KONPWOMI ATRAKTIFKONPWOMI ATRAKTIF

Efèz 6:11 (KJV)
Mete tout zam BonDye yo sou ou, pou’w ka kenbe tèt kont riz dyab 
la.

Lè yon vòlè ap planifye yon vòl, youn nan priyorite yo se netralize nenpòt 
chen gad ki ta ka avèti sou entrizyon vòlè a oswa atake yo. Netralize bèt 
sa yo konsidere kòm fason ki pi efikas pou elimine bri oswa rezistans 
potansyèl. Youn nan estrateji ki pi komen yo se melanje manje chen an 
ak pwazon. Apa a sanble inofansif, men li mòtèl. Lènmi an itilize menm 
estrateji a.

Lè dyab la ap chache antre nan lavi’w, li vize zòn vilnerab ou yo epi li 
atire konpwomi atravè bagay ki sanble apetisan men ki gen konsekans 
pwazon. Antanke pitit BonDye, okenn zam ki fòme kont ou pa ka pwos-
pere, men ou dwe fòtifye chak aspè nan lavi’w atravè Pawòl la. Dyab la 
ap mennen yon batay ki pèdi deja, pa ba li yon pwen dantre.

ETID KONPLEMANTÈ
Jak 4:7

365 JOU DEFI LEKTI LABIB – JOU 111
1 Samyèl 3-4; Jan 10:19-30

MADI, 21 AVRIL 

PRIYÈ POU JODIYA

DEKLARASYON PWOFETIK

Papa, ede’m rekonèt epi rejte tout pyèj sibtil ki ka fè’m fè konpwomi. 
Ranfòse’m atravè Pawòl ou pou okenn desepsyon oswa tantativ 
sediksyon lènmi an pa jwenn aksè nan lavi’m.

Mwen refize tout tantasyon ki soti nan kan lènmi an! Chak aspè nan 
lavi’m ranfòse nan Kris atravè Pawòl Li. Tout pyèj ak pèlen dyab la 
ekspoze kounye a, nan non Jezi!

MONTE ECHÈL BENEDIKSYON BONDYE AMONTE ECHÈL BENEDIKSYON BONDYE A

Lik 16:10 (KJV)
Moun ki fidèl nan ti bagay, li fidèl nan gwo bagay tou. Moun ki enjis 
nan ti bagay, li enjis nan gwo bagay tou.

Nan pifò konpayi yo, gen sa yo rele echèl antrepriz la. Kòmanse anba 
souvan vle di travay plis èdtan pou pi ba salè, alòske moun ki pwouve 
tèt yo nan chak nivo piti piti monte anlè. Pwomosyon vini kòm yon re-
konpans pou konsistans, ekselans ak fyabilite.

Menm jan an tou, ogmantasyon ak pwomosyon BonDye soti nan fidel-
ite ak sa Li deja ba ou. Lè w’ap travay nan konpayi BonDye, ekselans 
obligatwa nan chak etap echèl benediksyon an. Se pou’w dilijan epi 
konsistan avèk chak resous, responsablite ak opòtinite Li konfye’w, epi 
gade’L ap pote ogmantasyon an.

ETID KONPLEMANTÈ
Zakari 4:10

365 JOU DEFI LEKTI LABIB – JOU 112
1 Samyèl 5-7; Jan 10:31-42

MÈKREDI, 22 AVRIL 

PRIYÈ POU JODIYA

DEKLARASYON PWOFETIK

Senyè, ede’m rete fidèl nan tout responsablite ou konfye’m. Anseye’m 
dilijans ak ekselans pou’m ka grandi piti piti nan kwasans ou te prepare 
pou mwen an.

Mwen se yon jeran fidèl tout resous BonDye ban mwen. Mwen pa 
meprize ti kòmansman, paske BonDye gen yon bagay ki pi gran prepare 
pou mwen. Pandan m’ap travay di, m’ap monte sou echèl benediksyon 
BonDye a!

IMITASYON AGRESIFIMITASYON AGRESIF

2 Korint 2:11 (KJV)
Pou Satan pa pran avantaj sou nou: paske nou pa inyoran de aparèy 
li yo.

Nan wayòm bèt yo, gen yon fenomèn yo rele imitasyon agresif, kote bèt 
yo imite yon bagay ki inofansif pou atire bèt y’ap chase a epi fèl bese 
gad li. Bèt sa yo souvan pi fèb pase bèt y’ap chase a, kidonk twonpri vin 
pi gwo zam yo. Se egzakteman konsa dyab la fonksyone.

Lè’w se yon kretyen, avans lènmi an pa gen pouvwa; sèl pwen antre li se 
twonpri. Se pa tout sa ki fè’w mal ki pake konsa. Tonbe Adan an te vlope 
nan yon moso fwi, epi tantasyon Moyiz la te kache nan plezi pasajè peyi 
Lejip yo. Devwa’w antanke pitit BonDye se pa tonbe nan pyèj dyab la. 
Fòtifye lavi’w ak Pawòl la pou, kèlkeswa mwayen li itilize pou jwenn 
aksè, ou gen pouvwa pou reziste li.

ETID KONPLEMANTÈ
Efèz 6:11

365 JOU DEFI LEKTI LABIB – JOU 113
1 Samyèl 8-9; Jan 11:1-16

JEDI, 23 AVRIL 

PRIYÈ POU JODIYA

DEKLARASYON PWOFETIK

Papa, file lespri mwen pou’m pa janm inyore plan lènmi’m yo. Ranfòse 
lavi’m ak Pawòl ou epi kenbe’m fèm kont tout fòm twonpri.

Mwen pa inyore plan dyab la. Lavi mwen ranfòse pa Pawòl BonDye a. 
Kèlkeswa zouti oswa trik lènmi an itilize, mwen kenbe tèt ak tout avans 
li epi mwen simonte yo. Mwen enpèmeyab nan non Jezi!

KALME TANPÈT LAKALME TANPÈT LA

Efèz 4:26–27 (KJV)
Si’w fache, pa fè peche nan kenbe rankin nan kè’w. Pa kite solèy la 
kouche pandan ke’w fache toujou; bliye sa vit; paske lè’w fache, ou 
bay dyab la yon gwo pye.

Pi long tanpèt natirèl ki anrejistre nan mond lan te dire anviwon trant-e-
en jou. Men, anpil moun sipòte tanpèt nan lavi yo pi lontan, pa poutèt 
move tan an, men paske yo kontinye nouri rankin ak kenbe kòlè. Ekriti 
Sent yo montre ke nouri resantiman ak rayisman nan kè nou bay dyab la 
yon gwo pye, sa ki entansifye difikilte w’ap rankontre yo.

Padon se kle pou kalme tanpèt ki nan lavi’w. Amètim ak ofans se zam 
ou enflije sou tèt ou ki kenbe’w mare. Lage tout rankin epi gade lavi’w 
transfòme nan libète Kris te bay sou lakwa a. Lage chenn doulè pase yo, 
padone, epi kalme tanpèt la!

ETID KONPLEMANTÈ
Mak 11:25

365 JOU DEFI LEKTI LABIB – JOU 114
Lik 8:1-25; Sòm 44-45

VANDREDI, 24 AVRIL 

PRIYÈ POU JODIYA

DEKLARASYON PWOFETIK

Senyè, ban mwen favè pou’m padone byen vit e konplètman. Mwen 
lage tout ofans epi mwen refize bay dyab la okenn pye atravè kòlè, 
anmè, oswa resantiman.

Mwen pa kenbe resantiman oswa rankin. Lè’m chwazi padon, mwen 
kalme tout tanpèt nan lavi’m. Mwen pa bay dyab la okenn pye!

PAWÒL DIVINPAWÒL DIVIN

Jak 1:26 (NIV)
Moun ki konsidere tèt yo kòm moun relijye epi ki pa kontwole lang 
yo byen, y’ap twonpe tèt yo, epi relijyon yo a pa vo anyen.

Antanke pitit BonDye, li enpòtan anpil pou’w aprann chwazi bon mo yo. 
Pandan ke anpil relijyon tradisyonèl, mouvman ideolojik, oswa gwoup 
sosyal yo ka idantifye ak senbòl ekstèn tankou chapo oswa wòb yo, Kris 
te chwazi lanmou kòm mak pou distenge disip li yo. Ou kominike lan-
mou sa a pa sèlman atravè konduit ou men tou atravè konvèsasyon’w.

Èske pawòl ou yo ap ankouraje lòt moun oswa kritike yo? Èske yo re-
flete lanmou Kris la? Si non, fè li objektif ou jodiya pou’w bay pawòl ou 
yo enpòtans. Pawòl BonDye anseye ke vrè lafwa a dwe egzèse epi li 
depann de kapasite’w pou kontwole lang ou. Chak pawòl ou pale gen 
pouvwa pou’l fòtifye lòt moun oswa pou’l kreye baryè. Jodiya, chwazi 
pawòl divin.

ETID KONPLEMANTÈ
Efèz 4:29

365 JOU DEFI LEKTI LABIB – JOU 115
1 Samyèl 10-12; Jan 11:17-29

SAMDI, 25 AVRIL 

PRIYÈ POU JODIYA

DEKLARASYON PWOFETIK

Papa, ede’m pwoteje lang mwen. Kite pawòl mwen yo reflete lanmou, 
sajès ak gras ou, epi se pou pawòl mwen toujou bati lòt moun epi onore 
Ou.

Mwen konnen enpòtans pou’m kontwole lang mwen! Pawòl mwen 
reflete lafwa nan BonDye, epi tout sa’m di se reflè Kris k’ap viv nan 
mwen an!

YON NONM K’AP PWOSPEREYON NONM K’AP PWOSPERE

Jenèz 39:2–3 (KJV)
Seyè a te avèk Jozèf, e li te yon nonm k’ap pwospere; e li te lakay 
mèt Ejipsyen li a. Epi mèt li a te wè Seyè a te avèk Jozèf, epi Seyè a 
te fè tout sa’l t’ap fè pwospere nan men’l.

Nan pwen sa a nan istwa Jozèf la, li te yon esklav lakay mèt li, men yo 
te toujou rele’l yon nonm pwospè nan je BonDye! Anpil kretyen mezire 
pwosperite selon sikonstans aktyèl yo, men gen BonDye avèk ou se pi 
gwo endikatè siksè.

Malgre Jozèf te yon esklav nan moman sa a nan istwa a, li ta pral vini 
pita youn nan moun ki pi puisan nan peyi Lejip. BonDye mete’w nan po-
zisyon pou resevwa richès li deja ba ou nan domèn espirityèl la. Menm 
si sitiyasyon ou ye kounye a pa reflete sa BonDye di sou ou, kòmanse 
viv tankou si’w t’ap pwospere, paske se sa’l ye!

ETID KONPLEMANTÈ
Jozye 1:8

365 JOU DEFI LEKTI LABIB – JOU 116
1 Samyèl 13-14; Jan 11:30-45

DIMANCH, 26 AVRIL 

PRIYÈ POU JODIYA

DEKLARASYON PWOFETIK

Senyè, ede’m mache chak jou nan konsyans ke prezans ou avè’m. 
Kèlkeswa sikonstans mwen yo, mwen chwazi viv tankou yon moun ki 
vrèman pwospè nan Ou.

Mwen pwospere nan tout sa’m fè. Kèlkeswa sa’m wè, mwen mache nan 
favè ak siksè. Jezikri, Wa linivè a, ap viv nan mwen e li fè’m pwospere!

LINÈT WOZLINÈT WOZ

1 Korint 13:4–5 (AMP)
Lanmou andire avèk pasyans ak serenite, lanmou gen bon kè ak 
konsiderasyon, li pa jalou ni anvye moun; lanmou pa vante tèt li, 
li pa gen ògèy ni li pa awogan. Li pa brital; li pa chèche pwòp tèt 
li, li pa fache [ni li pa twò sansib e li pa fache fasil]; li pa pran an 
konsiderasyon yon mal li sibi.

Gade yon moun ak “linèt woz” dekri aksyon pou inyore defo yon 
moun epi wè sa’k pi bon nan li. Vèsè jodiya detaye vrè siyifikasyon ak 
kondisyon pou mache nan lanmou BonDye. Youn nan sa yo se chwazi 
pou pa kenbe yon dosye sou mal lòt moun fè kont ou.

Mete linèt woz espirityèl pa vle di nye erè yon moun; sa vle di chwazi 
pou depase yo epi renmen lòt moun jan Kris renmen’w, san amètim, 
mepri, oswa yon katalòg sou echèk pase yo. Kite fason’w wè lòt moun 
yo kolore ak lanmou, epi ane sa a pral meyè ane’w jiskaprezan!

ETID KONPLEMANTÈ
Efèz 5:2

365 JOU DEFI LEKTI LABIB – JOU 117
1 Samyèl 15-16; Jan 11:46-57

LENDI, 27 AVRIL 

PRIYÈ POU JODIYA

DEKLARASYON PWOFETIK

Papa, anseye’m renmen jan Kris renmen. Ede’m relache doulè pase yo, 
refize amètim, epi wè lòt moun atravè lantiy lanmou san kondisyon Ou.

Mwen renmen lòt moun ak menm lanmou Kris montre’m, san jalouzi, 
san anvi, san rankin. Mwen chwazi wè bon kote ki nan chak moun, 
kèlkeswa fot oswa echèk pase yo.

KONSANTRE SOU CHEMEN’WKONSANTRE SOU CHEMEN’W

2 Korint 10:12 (KJV)
Paske nou pa oze mete tèt nou nan kategori moun sa yo, ni konpare 
tèt nou ak moun k’ap fè lwanj tèt yo. Men moun k’ap mezire tèt yo 
pa pwòp tèt yo, e ki ap fè konparezon antre yo pa saj.

Lavi a plen ak konpetisyon, nan karyè, nan relasyon, e menm nan fanmi, 
men Ekriti a anseye ke konparezon pa saj. Anpil kretyen chaje tèt yo ak 
strès ki pa nesesè lè yo konpare mach yo ak BonDye ak mach lòt moun. 
Ekriti a montre ke sèl vrè konpetisyon pou yon kretyen se ak pwòp tèt li.

Li pa mal pou’w remake pwogrè lòt moun, men motivasyon’w se pou’w 
grandi pi lwen pase pwòp tèt ou, pa pou’w depase pèsonn lòt. Pa pèdi 
chemen BonDye chwazi pou ou a lè’w vin preokipe ak vwayaj yon lòt 
moun. Rete konsantre, kontinye grandi, epi fè efò chak jou pou’w vin 
moun BonDye rele’w pou’w ye a.

ETID KONPLEMANTÈ
Galasi 6:4

365 JOU DEFI LEKTI LABIB – JOU 118
1 Samyèl 17-18; Jan 12:1-16

MADI, 28 AVRIL 

PRIYÈ POU JODIYA

DEKLARASYON PWOFETIK

Senyè, kenbe’m konsantre sou chemen ou mete devan’m nan. Delivre’m 
anba konparezon epi ede’m grandi chak jou dapre plan inik ou genyen 
pou lavi mwen.

Sèl konpetisyon mwen se tèt mwen. Mwen konsantre sou chemen 
BonDye mete devan’m nan. Pandan m’ap mache nan plan pafè li genyen 
pou lavi’m, gras li fè’m grandi epi favè swiv mwen tout kote’m ale!

BENEDIKSYON ERITEBENEDIKSYON ERITE

1 Piè 3:9 (KJV)
Pa rann mal pou mal, jouman pou jouman, men okontrè, benedik-
syon. Paske nou konnen se pou sa yo te rele nou, pou ke nou ka 
erite yon benediksyon.

Èske san’w pa rann kont w’ap febli sa Kris te akonpli pou ou sou lakwa 
a, nan redui’l sèlman a lavi etènèl? Kris ap viv nan ou pou’w ka pa pati-
sipe ankò nan malediksyon ki afekte moun k’ap viv san li yo. Reyalite ou 
gen pou’w mache ladan’l lan se reyalite yon moun ki konnen ke BonDye 
kreye’l pou’l pa anba malediksyon.

Ou make ak pòtre Kris epi’w abiye ak otorite Li. Pa gen okenn madichon 
oswa cham ki ka penetre miray pwoteksyon Li mete bò kote’w la. Lavi’w 
nan Kris ranpli ak benediksyon. Se poutèt sa, viv chak jou nan atant 
bonte ak favè kontinyèl BonDye olye pou’w pè sa yon advèsè ki pèdi 
deja ka eseye fè’w.

Sonje byen, eritaj ou nan Kris se pa sèlman lavi etènèl, men tou viktwa, 
lapè, ak favè diven nan mach ou avèk Li kounye a.

ETID KONPLEMANTÈ
Resansman 23:20

365 JOU DEFI LEKTI LABIB – JOU 119
1 Samyèl 19-20; Jan 12:17-36

MÈKREDI, 29 AVRIL 

PRIYÈ POU JODIYA

DEKLARASYON PWOFETIK

Papa, mèsi pou benediksyon mwen eritye nan Kris. Ede’m mache avèk 
konfyans nan yon lavi san malediksyon, pandan m’ap tann bonte ak 
favè Ou chak jou.

Benediksyon ap swiv mwen kèlkeswa kote’m ale. M’ap viv yon lavi ki 
pa gen madichon! Pa gen maji oswa zam lènmi an ki ka blese’m oswa 
fanmi’m, nan non Jezi!

NONM ENTERYÈ ANONM ENTERYÈ A

2 Korint 4:16 (KJV)
Se poutèt sa nou pa janm pèdi espwa. Menm si moun deyò nou an 
ap peri, moun ki anndan an ap renouvle chak jou.

Ou plis pase sa’w wè nan glas la. Kò fizik ou remakab, men se sèlman 
kouch ekstèn vrè idantite’w. Ekriti Sent yo rele vrè ou menm nan nonm 
enteryè a, lespri’w. Pandan ke nonm ekstèn lan ka fatige, vyeyi, oswa 
febli, nonm enteryè a ap renouvle jou apre jou.

Lè’w te fèt yon lòt fwa ankò, ou te resevwa Lespri Kris la. Ou te libere tèt 
ou anba limit natirèl yo epi’w te antre nan lavi siperyè BonDye a. Sa vle 
di lit ki defini moun ki nan mond lan, maladi, mank, laperèz ak defèt, pa 
defini’w ankò. Viv chak jou avèk konsyans ke’w se yon èt espirityèl, ki 
gen pouvwa pou leve pi wo pase tout fòm opresyon.

ETID KONPLEMANTÈ
Ròm 8:9

365 JOU DEFI LEKTI LABIB – JOU 120
1 Samyèl 21-23; Jan 12:37-50

JEDI, 30 AVRIL

PRIYÈ POU JODIYA

DEKLARASYON PWOFETIK

Senyè, ede’m viv konsyan de kiyès mwen ye nan lespri a. Ranfòse moun 
ki anndan’m nan chak jou epi ban’m pouvwa pou’m monte pi wo pase 
tout limitasyon nan domèn natirèl la.

Kò’m se senpleman kokiy vrè mwen menm nan! Pa gen okenn maladi, 
pwoblèm, oswa mank ki ka oprime’m, paske’m te elve nan yon lavi ki pi 
wo. Lespri BonDye vivan an abite nan mwen!

NOU FÈT POU GENYENNOU FÈT POU GENYEN

1 Jan 5:4 (KJV)
Paske tout sa ki fèt nan BonDye genyen laviktwa sou mond lan: e se 
kalite viktwa sa a ki depase mond lan, sa se lafwa nou.

Pa defo, nou gen yon nati viktorye lè nou vin jwenn Kris. Timidite ak 
laperèz pa pou nou ankò ditou. Laviktwa ak avantaj vin tounen kilti ak 
kwayans nou, nan mond natirèl tankou espirityèl la.

Ekriti Sent yo deja konfime ke nou te fèt nan BonDye, epi Apot Jan 
prezante yon bagay tèlman pwisan. Li di si’w se yon pwodwi BonDye, 
w’ap gen laviktwa sou lemond. Sa vle di ou gen viktwa tou natirèlman 
sou bagay ki nan mond sa a. Lè’w nan Kris, ou pi wo pase povrete, 
limitasyon ak malediksyon. Resesyon ak depresyon se bagay ki pase. 
Mache nan viktwa, paske ou depase mond lan nan Non Jezi.

ETID KONPLEMANTÈ
Sòm 60:12

365 JOU DEFI LEKTI LABIB  – JOU 121
Lik 8:26-56; Sòm 46-48

VANDREDI, 1 ME

PRIYÈ POU JODIYA

DEKLARASYON PWOFETIK

Papa, mèsi paske mwen fèt nan Ou epi mwen òdone pou viktwa. 
Ranfòse lafwa mwen ak kouraj mwen pou’m mache pi wo pase laperèz, 
limitasyon, ak tout eleman nan mond sa a, epi pou’m viv chak jou nan 
triyonf Kris la.

M’ap mache nan viktwa ak limyè Senyè nou an, Jezikri. Tout eleman 
negatif nan mond sa a pa ka aproche mwen. Siksè ak pwosperite se 
pou mwen.

PI WO PASE SYANSPI WO PASE SYANS

Filip 3:8 (KJV)
Wi, san dout, epi mwen konsidere tout bagay kòm pèt poutèt ek-
selans konesans Jezikri, Senyè mwen an: pou limenm mwen te ak-
septe pèdi tout bagay, epi mwen konsidere tout tankou fatra, pou’m 
ka genyen Kris.

Lè’w egzamine konpleksite lasyans, ou pa ta ka janm panse gen yon 
bagay ki ka depase’l. Fizik, chimi, byoloji—menm bagay nou abitye avèk 
yo chak jou, tankou lansman fize, operasyon chiriji, oswa prepare pitza 
ou pi renmen an—tout fonksyone dapre sistèm syantifik la.

Nan vèsè jodiya, Apot Pòl revele yon bagay ki pi gran: nan Kris, nou 
posede konesans ki depase tout konpreyansyon. Mo konesans lan isit 
la se gnosis an grèk, ki vle di “syans.” Sa vle di konesans ou genyen nan 
Kris pi siperyè lontan pase syans ak tout lòt domèn entèlijans moun. 
Ou pap echwe nan lavi sa a, paske konpreyansyon’w mache ak sajès 
BonDye—sajès ki pi wo pase tout kapasite nan mond sa a.

ETID KONPLEMANTÈ
Kolòs 1:26 (KJV)

365 JOU DEFI LEKTI LABIB  – JOU 122
1 Samyèl 22-24; Jan 13:1-20

SAMDI, 2 ME

PRIYÈ POU JODIYA

DEKLARASYON PWOFETIK

Senyè, mèsi pou konesans siperyè mwen genyen nan Kris. Ogmante 
konpreyansyon’m pa mwayen Lespri’w epi gide desizyon mwen yo ak 
sajès diven pou’m ka depase tout limitasyon rezònman moun.

Mwen gen konesans ak konpreyansyon siperyè. Lavi’m ranpli ak sajès 
diven ki soti anwo. Bonte ak mizèrikòd se pòsyon’m, nan non Jezi.

PA GEN CHAS TREZÒ ANKÒPA GEN CHAS TREZÒ ANKÒ

2 Korint 4:7 (KJV)
Men, nou gen trezò sa a nan veso tè, pou ekselans puisans lan ka 
soti nan BonDye, pa nan nou menm.

Mond lan ap chèche dekouvri nouvo mineral ak trezò, epi lè yo jwenn yon 
bagay, yo fè konnen’l toupatou, yo selebre epi yo dokimante swadizan 
siksè  sa a. Men, nan ou gen yon trezò ki depase tout sa monn sa a ka 
dekouvri. Bib la di nou gen trezò nan veso tè sa yo. Anndan’w gen richès 
BonDye ki kache epi ki poko parèt.

Frè’m ak sè’m yo, nou plis pase yon min dyaman oswa yon pi lò. Nou 
gen tout richès ki genyen nan monn sa a. Sante, lajan, lapè, ak tout bon 
bagay anndan nou. Pa gen chache trezò nan monn lan ankò, paske Kris, 
pi gwo trezò a, deja nan ou. Louvri bouch ou epi pale trezò’w vle ki pou 
manifeste a nan Non Jezi.

ETID KONPLEMANTÈ
Kolòs 1:27

365 JOU DEFI LEKTI LABIB  – JOU 123
1 Samyèl 25-26; Jan 13:21-38

DIMANCH, 3 ME

PRIYÈ POU JODIYA

DEKLARASYON PWOFETIK

Papa, reveye’m pou’m wè trezò ou mete nan mwen an. Ede’m pale avèk 
lafwa epi pou’m pote sante, pwovizyon, lapè, ak tout bon bagay ou te 
depoze nan lavi’m atravè Kris.

Mwen gen tèlman anpil trezò nan mwen. Lajan, sante, ak tout kalite 
pwosperite ap koule soti nan mwen. Jodiya, mwen pwofetize 
ogmantasyon nan tout sa ki gen rapò ak lavi’m. Amèn.

PI GRAN GLWAPI GRAN GLWA

Aje 2:9 (KJV)
Glwa dènye kay sa a ap pi gran pase glwa kay anvan an, se sa Seyè 
ki gen tout pouvwa a di: Se la map bay lapè. Se Seyè ki gen tout 
pouvwa a ki di sa.

Moyiz te travèse Lanmè Wouj la epi li te fè mirak devan Farawon ak pèp 
Izrayèl la. Se glwa Seyè a ki te manifeste. Pwofèt Eli te fè dife soti nan 
syèl la, e la tou se glwa BonDye ki te revele. Men, apre tout bagay sa 
yo, Bib la deklare ke glwa kay sa a ap pi gran pase glwa kay anvan an.

Nou menm, ki se kreyati Nouvo Testaman an, nou te resevwa pakè 
delivrans lan; nou gen pi gwo glwa. Lavi nou sipoze pi briye pase lavi Eli 
oswa Moyiz. Nou se moun k’ap viv bagay zanj yo te vle gade ladann yo.
Lè w’ap kòmanse jounen’w jodiya, glwa Seyè a ap revele. Nan chak 
chemen nan lavi’w, gade epi w’ap wè pi gwo glwa k’ap manifeste nan 
non Jezi!

ETID KONPLEMANTÈ
Jòb 8:7

365 JOU DEFI LEKTI LABIB  – JOU 124
1 Samyèl 27-29; Jan 14

LENDI, 4 ME

PRIYÈ POU JODIYA

DEKLARASYON PWOFETIK

Senyè, kite gran glwa Nouvo Testaman an briye nan lavi’m jodiya. 
Manifeste lapè ak plenitid ou nan chak etap sou chemen mwen, epi pa 
kite anyen manke oswa pèdi nan lavi’m.

Lavi mwen gen pi gran glwa. Mwen kòmande jounen mwen pou’l se yon 
demonstrasyon konplè lanmou BonDye. Pa gen anyen ki pral manke 
oswa pèdi nan lavi’m jiskaske anlèvman rive. Amèn.

MEYÈ KOURÈ AMEYÈ KOURÈ A

Matye 24:14 (KJV)
Yo pral preche bòn nouvèl wayòm nan sou tout latè pou tout nasyon 
ka tande’l. Lè sa a, fen tan an va vini.

Mwen te konn gade jwèt atletik yo, e menm lekòl, nou te konn kouri 
sou pist lè nou te jèn ti gason. Nan yon kous relè, yo ranje atlèt yo soti 
nan premye rive nan dènye. Anjeneral, yo bay kourè ki pi eksepsyonèl 
la dènye tou a.

Lè’w etidye Ekriti Sent yo, ou reyalize kounye a nou nan fen tan an. 
Tout bagay ki te dwe rive anvan retou Kris la deja rive. Sa vle di ou se 
jenerasyon BonDye chwazi pou fini dènye tou a. Poukisa? Paske’w gen 
gras ak kapasite diven pou fini kous la. Se poutèt sa ou vivan nan tan 
pwofetik sa a.

Soti epi fè nanm pou Kris. Chanje lavi yon moun. Tounen yon minis aktif 
wayòm Kris la jiskaske anlèvman an fèt. Pandan w’ap fè nanm jodiya, 
kont selès ou ap ogmante. Aji sou mesaj sa a—pa gaspiye’l.

ETID KONPLEMANTÈ
Revelasyon 10:6

365 JOU DEFI LEKTI LABIB  – JOU 125
1 Samyèl 30-31; Jan 15

MADI, 5 ME

PRIYÈ POU JODIYA

DEKLARASYON PWOFETIK

Papa, mete santiman ijans ak konpasyon pou nanm nan kè’m. Ban 
mwen pouvwa pou’m preche Levanjil la avèk kouraj atravè pawòl ak 
aksyon mwen yo, epi pèmèt anpil moun jwenn delivrans atravè lavi’m.

Mwen di BonDye mèsi pou favè ak kapasite pou’m fini kous la. Mwen 
gen yon gwo apèl pou’m enpakte fanmi’m ak tout moun bò kote’m. 
Atravè mwen, anpil moun pral resevwa delivrans nan non Jezi.

PALE AK TÈ APALE AK TÈ A

Jeremi 22:29 (KJV)
O tè, tè, tè, koute pawòl SENYÈ a.

Pwofèt Jeremi te revele yon dimansyon ministè ke anpil tibebe nan 
Wayòm nan ap lite pou konprann—pale ak tè a. Sonje byen, kò fizik 
ou se yon pwodui tè a, epi tout sa ki konsène biznis ou oswa travay ou 
opere sou tè a. Dapre Ekriti Sent yo, tè a gen kapasite pou’l tande epi 
pou’l pwodui dapre otorite kòmandman’w yo.

Jodiya, pale ak tè a anvan’w mete pye sou li; pwofetize bonte ak 
mizèrikòd. Tout kote’w prale, tè a ap reponn a vwa ou. Liy ou yo ap 
tonbe nan kote ki bèl pandan’w rete sou tè sa a. Louvri bouch ou epi 
kòmande tè a pou’l bay sa’w vle, epi kòm yon pwofèt BonDye, mwen 
deklare li pral manifeste nan Non Jezi.

ETID KONPLEMANTÈ
Mak 11:23

365 JOU DEFI LEKTI LABIB  – JOU 126
Lik 9:1-17; Sòm 49-50

MÈKREDI, 6 ME

PRIYÈ POU JODIYA

DEKLARASYON PWOFETIK

Senyè, mete Pawòl ou nan bouch mwen avèk otorite. Pandan m’ap 
pale, kite tè a reponn an favè mwen, pou’l pwodui bonte, kwasans, ak 
rezilta satisfezan tout kote’m ale.

Pouvwa Pawòl BonDye a vivan nan mwen, epi tout malediksyon, 
opresyon, ak plan lènmi an kont mwen detwi. Latè a temwaye glwa 
BonDye nan lavi’m. Se konsa sa pral ye, nan non Jezi!

LAJAN AK YON MISYONLAJAN AK YON MISYON

Pwovèb 11:11 (KJV)
Gras a benediksyon moun ki mache dwat yo, vil la leve byen wo. 
Men, bouch moun mechan yo kraze’l.

Levanjil la gratis, men mwayen pou fè moun tande’l gen yon pri. Yo 
kritike anpil predikatè paske yo konn ranmase lajan oswa fè kèk aktivite 
ki gen rapò ak finans paske mond lan pa wè reyalite ke Levanjil la pa ka 
avanse san resous. Ekriti sent yo revele ke gras a pwosperite, Wayòm 
BonDye a ap gaye. Kontrè a se vre tou—san pwosperite, Pawòl la pap 
gaye.

W’ap li yon kopi gratis mesaj jodiya, men li pa enprime gratis. Menm 
si’l sou entènèt, konnen ke yo te achte òdinatè ki tape’l la. Se poutèt sa 
ou dwe gen lajan, epi se lajan ki gen yon misyon pou finanse kwazad 
Levanjil la epi pibliye mesaj sa a nan kat kwen Latè. Soti jodiya al fè lajan 
ak yon objektif!

ETID KONPLEMANTÈ
Sòm 112:3

365 JOU DEFI LEKTI LABIB  – JOU 127
2 Samyèl 1-2; Jan 16

JEDI, 7 ME

PRIYÈ POU JODIYA

DEKLARASYON PWOFETIK

Papa, fè’m prospere ak yon objektif epi fè’m vin yon jeran fidèl resous 
Wayòm nan. Louvri pòt pou’m ka grandi pou’m ka finanse Levanjil la epi 
fè avanse travay ou nan chak opòtinite ou ban mwen.

Se lajan ki gen yon misyon, epi tout pòt ap louvri gran pou mwen nan 
non Jezi.

KITE ZÒN KONFÒ AKITE ZÒN KONFÒ A

Detewonòm 1:6 (KJV)
SENYÈ a, BonDye nou an, te pale avèk nou sou mòn Orèb la, li te di 
nou: Nou rete ase lontan sou mòn sa a.

BonDye te di pitit Izrayèl yo ke yo te rete ase lontan sou mòn Orèb la. Se 
li menm ki te dirije yo la, men lè a te rive kote BonDye li menm pat alèz 
pou’l te wè yo rete menm kote a ankò. Lè li te di yo pou yo deplase, yo 
pa ta pral chita yon kote alèz—yo ta prale tou dwat pou al konfwonte 
Kananeyen yo ak jeyan ki tap viv sou tè pwomiz la.

Yo te oblije kite zòn konfò yo pou yo te ka posede sa BonDye te deja ba 
yo. Rete sou mòn nan pa tap ede yo; li tap sèlman raple yo peyi Lejip 
la, men san okenn fwi nan tè pwomiz la. Ou deja resevwa Pawòl la lè’m 
te deklare non nouvo ane a. Kounye a, ale epi konkeri nouvo teritwa. 
Konfwonte pi gwo laperèz ou, epi travay pwofesi’w la nan Non Jezi.

ETID KONPLEMANTÈ
Eklezyas 3:1

365 JOU DEFI LEKTI LABIB  – JOU 128
2 Samyèl 3-5; Jan 17

VANDREDI, 8 ME

PRIYÈ POU JODIYA

DEKLARASYON PWOFETIK

Senyè, ban’m kouraj pou’m kite zòn konfò mwen an epi pou’m pran 
teritwa ou te prepare pou mwen yo. Ban mwen fòs pou’m konfwonte 
laperèz, aji sou Pawòl ou, epi akonpli misyon pwofetik mwen an.

BonDye déjà ban mwen nouvo teritwa pou’m konkeri. Ak gras li, mwen 
leve jodiya pou’m posede yo nan Non Jezi.

DIS FWA PI BONDIS FWA PI BON

Danyèl 1:20 (KJV)
Lè wa a te egzamine Danyèl, yo te jwenn li dis fwa pi bon pase tout 
majisyen ak astwològ yo.

Se yon fo imajinasyon pou moun ki nan mond lan panse yo posede yon 
bagay ki miyò pase moun ki nan Wayòm limyè a. Limyè ekspoze epi 
chase fènwa. Wa a te teste Danyèl lè li te bay pèp li a pi bon manje yo, 
alòske Danyèl te manje legim sèlman. Selon atant mond lan, Danyèl te 
dwe parèt fèb, deteryore, ak dekouraje, men okontrè, yo te jwenn li dis 
fwa pi bon. Alelouya!

Ou ka te ale nan pi bon lekòl oswa ou te gen kèk privilèj nan tan lontan, 
men kounye a ou nan Kris, ou destine pou ou dis fwa pi bon. Orijin ou, 
non ou, oswa istwa’w pa gen okenn pouvwa sou kote’w prale. Kris nan 
ou se espwa tout glwa. Ou dis fwa pi bon pase moun k’ap mache nan 
fènwa! Alelouya, epi amèn.

ETID KONPLEMANTÈ
Pwovèb 22:29

365 JOU DEFI LEKTI LABIB  – JOU 129
2 Samyèl 6-8; Jan 18:1-18

SAMDI, 9 ME

PRIYÈ POU JODIYA

DEKLARASYON PWOFETIK

Papa, ak favè ou, fè’m dis fwa pi bon nan sajès, ekselans, ak rezilta. Kite 
Kris ki nan mwen an distenge’m nan tout domèn, epi fè travay mwen 
pale avèk yon favè moun pa ka inyore.

Monn nan pa ka fè konpetisyon avè’m. Mwen dis fwa pi bon. Mwen 
gen konesans avanse, epi favè BonDye a ap travay nan mwen, nan non 
Jezi. Amèn.

PA GEN LABOU EJIPTPA GEN LABOU EJIPT

Egzòd 14:22 (KJV)
Epi pitit Izrayèl yo te antre nan mitan lanmè a sou tè sèk: epi dlo a te 
tankou yon miray pou yo sou bò dwat yo ak sou bò gòch yo.

Lè BonDye te fè pitit Izrayèl yo soti nan peyi Lejip, Bib la di yo te travèse 
Lanmè Wouj la sou tè sèk. Li pat vle yo pote labou peyi Lejip nan tè 
pwomiz la. Menm jan an tou, BonDye pa vle ou pote labou moun ou 
te ye lontan nan moun ou pral ye a. Ou nan Kris la; ou se yon nouvo 
kreyasyon, epi bagay ansyen yo disparèt.

Ou te soti nan fènwa pou ale nan limyè. Pa kite lènmi an toumante’w ak 
peche oswa echèk nan tan lontan. Bagay sa yo disparèt. Kite konfyans 
ou retabli epi mache avèk asirans nan benediksyon Senyè nou an, 
Jezikri.

ETID KONPLEMANTÈ
Ezayi 43:19

365 JOU DEFI LEKTI LABIB – JOU 130
2 Samyèl 9-11; Jan 18:19-40

DIMANCH, 10 ME

PRIYÈ POU JODIYA

DEKLARASYON PWOFETIK

Senyè, mèsi paske pase mwen disparèt nèt epi mwen vin nouvo nan 
Kris la. Retabli konfyans mwen, fèmen bouch tout akizasyon lènmi an, 
epi ede’m mache avèk fòs nan benediksyon ou te prepare pou mwen 
yo. 

Avèk gras Senyè nou Jezikri, mwen sove. Tan lontan’m fini, epi lavni’m 
garanti pou siksè nan non Jezi.

POZISYON VIKTWAPOZISYON VIKTWA

Jij 6:16 (KJV)
Epi Senyè a gade [Jedeyon], epi li di l konsa: Ale avèk fòs ou genyen 
an, epi wa pral sove Izrayèl anba men moun Madyan yo. Se pa 
mwen menm ki voye ou?

Frè’m yo, kèlkeswa defi w’ap rankontre jodiya, konnen sa: nou pap 
goumen pou viktwa—nap goumen anndan viktwa a. BonDye di 
Jedeyon, Mwen deja livre Madyanit yo nan men’w, anvan menm batay 
la te kòmanse.

Ou gen mil fwa plis favè pase Jedeyon. Nou pote Sentespri a nan nou! 
Sa fè de nou yon fòs kolosal nan lespri a; nou enbatab, yo pa ka brannen 
nou, epi yo pa ka touye nou!

Kontra sa a, envestisè sa a, oswa pwoblèm sa a, plase nan men nou pou 
nou ka GENYEN! Sezi verite sa a epi VIV LI!

ETID KONPLEMANTÈ
Egzòd 14:13–14

365 JOU DEFI LEKTI LABIB – JOU 131
2 Samyèl 12-13; Jan 19:1-22

LENDI, 11 ME

PRIYÈ POU JODIYA

DEKLARASYON PWOFETIK

Papa, mèsi paske m’ap goumen anndan pozisyon viktwa’m nan. 
Ranfòse konfyans mwen nan ou epi ede’m konfwonte chak defi, avèk 
konesans ke siksè mwen deja garanti nan Kris la.

M’ap goumen nan pozisyon viktwa. Siksè mwen garanti pa Senyè a. 
Echèk ak defèt pa pòsyon pam nan Non Jezi.

SANTE DIVINSANTE DIVIN

Ròm 8:11 (KJV)
Men, si Lespri moun ki te resisite Jezi a rete nan nou, moun ki te 
resisite Kris la soti nan lanmò a va bay kò mòtèl nou an lavi tou ak 
Lespri li ki abite nan nou.

Pi gwo bezwen nan mond lan jodiya se sante. Se poutèt sa lènmi an 
toujou ap vize tout bagay ki afekte byennèt nou. Soti nan manje rive nan 
anviwònman ak agrikilti, l’ap chèche kontamine epi febli kò fizik la pou 
sante nou ka afekte. Men, di BonDye mèsi pou Lespri BonDye a k’ap 
viv nan nou—menm Lespri ki te resisite Kris la soti nan lanmò. Pawòl la 
deklare ke Li pral bay kò mòtèl nou an lavi.

Mo revivifye a vle di revitalize oswa bay fòs. Jodiya, menm Lespri sa a 
ap ba ou enèji. Fòs ap antre nan chak selil nan kò’w. Lavi ap koule nan 
ou nan Non Jezi. Ou p’ap mouri anvan lè; ou pral viv lontan e an gran jan 
pou deklare bonte Senyè a.

ETID KONPLEMANTÈ
Pwovèb 4:20

365 JOU DEFI LEKTI LABIB  – JOU 132
2 Samyèl 14-15; Jan 19:23-42

MADI, 12 ME

PRIYÈ POU JODIYA

DEKLARASYON PWOFETIK

Senyè, mèsi pou Lespri lavi ya ki abite nan mwen. Kite sante diven an 
koule nan kò’m jodiya, pou revitalize chak selil epi mete deyò maladi, 
feblès, ak lanmò anvan lè.

Lavi Kris ap koule nan mwen. Mwen pwospere nan sante ak richès fizik. 
Mwen beni depase mezi nan Non Jezi!

KRISYANITE PREMYE KLASKRISYANITE PREMYE KLAS

Mak 16:15 (MSG)
Epi li di yo: ‘Ale nan tout mond lan, anonse Bon Nouvèl la bay tout 
moun, tout kote.’

Lè’w ap vwayaje nan avyon, avyon an ak destinasyon an se menm 
bagay la, men eksperyans lan diferan selon klas ou chita a. Nivo konfò 
a, meni an ak tretman pandan vwayaj la varye ant klas ekonomik, biznis 
ak premye klas. Lè’w ateri, istwa vwayaj ou yo ap konplètman diferan. 
Menm bagay la vrè nan Kò Kris la. Gen moun ki kwè yon kretyen dwe 
pòv epi timid, men gen moun tankou nou ki kwè nan Bon Nouvèl Senyè 
nou Jezikri.

Bon Nouvèl la se yon nouvèl ki “prèske twò bon pou’l vre.” Ou vini jan’w 
ye a epi ou jwi tout benefis delivrans lan. Sante’w, finans ou, siksè’w ak 
tout bagay enkli nan pakè Sali a. Jezi te di: “Preche Levanjil la”—nouvèl 
ki prèske twò bon pou’l vre a, anyen pa pèdi e anyen pa manke. Sa a se 
Levanjil premye klas la!

ETID KONPLEMANTÈ
Lik 4:18–19

365 JOU DEFI LEKTI LABIB  – JOU 133
Lik 9:18-36; Sòm 51-53

MÈKREDI, 13 ME

PRIYÈ POU JODIYA

DEKLARASYON PWOFETIK

Papa, ede’m anbrase Bon Nouvèl Kris la nèt. Kite’m jwi delivrans nan 
tout mwen menm, san’m pa pèdi ni manke anyen, epi kite’m pataje 
Levanjil sa a avèk kouraj ak lòt moun.

Mwen kwè nan Bon Nouvèl Senyè nou an, Jezikri. M’ap jwi lavi premye 
klas la jiskaske jou anlèvman rive, nan non Jezi.

FÈT NAN LAJISTISFÈT NAN LAJISTIS

Ròm 5:17 (KJV)
Paske, si poutèt yon sèl moun peche lanmò te renye, moun ki 
resevwa gras ak kado jistis la an abondans pral renye nan lavi pa 
mwayen yon sèl moun, Jezikri.

Yon kado se yon bagay ou pa travay pou li. Li pa mande okenn efò 
pèsonèl, sèlman volonte pou resevwa li. Bib la di nou te resevwa kado 
jistis la. Li pat reyalize ak efò nou men li te ban nou’l gras ak favè BonDye 
poutèt lanmò Jezi sou lakwa a.

Ou pafètman jis nan je BonDye, kèlkeswa sa ki te pase yè. Lè BonDye 
gade’w, Li pa wè pase’w; Li wè Kris, ki te mouri pou limanite. Se jistis 
Kris la ki pale pou ou, se pa pèfòmans ou. Èske sa vle di ou ta dwe viv 
san reflechi? Non. Pawòl la di se BonDye ki travay nan nou ni pou nou 
vle ni pou nou aji. Jodiya, anbrase verite ke’w pwòp nan je BonDye epi 
kontinye klere pou glwa li.

ETID KONPLEMANTÈ
Filip 3:9

365 JOU DEFI LEKTI LABIB  – JOU 134
2 Samyèl 16-18; Jan 20

JEDI, 14 ME

PRIYÈ POU JODIYA

DEKLARASYON PWOFETIK

Senyè, mèsi pou kado jistis la. Ede’m viv chak jou avèk konfyans de 
kiyès mwen ye nan Kris, k’ap renye nan lavi’m epi kap reflete glwa ou 
nan chak aspè nan lavi mwen.

Mwen dekrete e mwen deklare ke lajistis renye nan kè mwen, lakay 
mwen, nan finans mwen, nan relasyon mwen ak nan desten mwen. 
Mèsi, Senyè, pou kado jistis la!

GOUMEN POU LIGOUMEN POU LI

Matye 11:12 (KJV)
Depi nan tan Jan Batis jouk kounye a, wayòm syèl la ap sibi vyolans, 
epi vyolan yo pran’l pa fòs.

Si’w pat fèt nan yon fanmi rich, kite yon fanmi rich soti nan ou. Paran ki 
te la anvan’w yo ka te fè erè, men ou gen responsablite pou kreye avni 
ou vle a. Lavi a pa ba’w sa’w merite, li ba’w sa’w goumen pou li.

Depi nan tan Jan jouk kounye a, se sèlman vyolan yo ki pran posesyon 
sa ki pou yo. Vyolans nan wayòm nan pa gen rapò ak rele byen fò; se 
konsistans nan lapriyè, nan Pawòl la, ak nan pratike chak jou sa y’ap 
anseye’w.

Jodiya ou resevwa yon pawòl pwofetik; pa chita sou li—ale epi travay 
sou li. Kòmanse biznis lan, pouswiv vizyon’w, epi detèmine pou’w 
pwospere jiskaske jou anlèvman rive.

ETID KONPLEMANTÈ
Efèz 6:10–12

365 JOU DEFI LEKTI LABIB  – JOU 135
2 Samyèl 19-20; Jan 21

VANDREDI, 15 ME

PRIYÈ POU JODIYA

DEKLARASYON PWOFETIK

Papa, ban mwen fòs espirityèl ak konsistans pou’m pouswiv tout sa’w 
te pwomèt mwen. Ede’m pou’m aji sou Pawòl ou a avèk detèminasyon 
epi pou’m posede tout benediksyon ki asinye ak lavi’m.

Mwen kolekte tout benediksyon ki gen non mwen sou li. Mwen refize 
echwe kote lòt moun echwe. Moun ki nan mwen an pi gran pase moun 
ki nan mond lan. Amèn.

MEDIKAMAN PAFÈMEDIKAMAN PAFÈ

Pwovèb 16:24 (NIV)
Pawòl ki soti nan bon kè tankou siwo myèl, yo dous pou nanm epi 
yo geri zo.

Moun vwayaje de peyi an peyi pou al chèche solisyon medikal, epi 
endistri famasetik la kontinye pwospere paske mond lan ap chèche 
repons ak tout fòs li. Men, Bib la revele yon bagay ki pi puisan pase 
grenn medikaman—pwòp bouch ou. Lang ou pa sèlman yon mas chè 
men yon zam ki fòme, dirije epi pwoteje lavi’w.

Deklare pawòl pozitif sou tèt ou ak sou fanmi’w. Deklare lavi, pa lanmò. 
Ou pap mouri; BonDye ba’w favè pou viv lontan. Kounye a, chak selil 
nan kò’w ap resevwa lavi de Lespri BonDye a, nan Non Jezi!

ETID KONPLEMANTÈ
Efèz 4:29

365 JOU DEFI LEKTI LABIB – JOU 136
2 Samyèl 21-22; Travay 1

SAMDI, 16 ME

PRIYÈ POU JODIYA

DEKLARASYON PWOFETIK

Senyè, mete pawòl ki gen bon sans e ki bay lavi nan bouch mwen. 
Pandan m’ap pale, kite gerizon, fòs ak restorasyon koule nan kò’m ak 
nan tout moun ki konekte avè’m.

Mwen dekrete epi deklare ke m’ap viv lontan pou’m deklare bonte 
Senyè a. Kò mwen revitalize pa pouvwa Sentespri a. Mwen gen lavi Kris 
nan mwen, epi maladi p’ap janm pòsyon pa’m.

MONTRE WMONTRE W

1 Timote 4:15 (KJV)
Medite sou bagay sa yo; pase tout tan’w ladan yo; pou benefis ou 
ka parèt aklè nan je tout moun.

Fè grandizè pou fè grandizè se pa yon bagay ki nan sans BonDye. 
BonDye pa beni’w pou’w fè grandizè sèlman, men pou glwa li parèt aklè 
nan temwayaj ou. Lè Pòl te di: “Se pou benefis ou yo parèt aklè pou 
tout moun,” li te vle di lavi’w dwe montre aklè sa BonDye fè. Se BonDye 
k’ap fè grandizè nan lavi’w, paske ou se yon lèt vivan ke lemonn ap li. 
Lè’w pwospere, glwa a ale pou Li. Lè’w geri oswa pran promosyon, se 
ekselans Li ki parèt.

Jodiya, gras la disponib pou BonDye ka parèt epi ka fè grandizè nan 
ou. Mirak ap vini sou wout ou paske ou se yon egzanp bonte Li. Sa ki 
te difisil ap vin fasil, paske BonDye avèk ou epi li pare pou fè grandizè 
ak lavi’w.

ETID KONPLEMANTÈ
Matye 5:16

365 JOU DEFI LEKTI LABIB  – JOU 137
2 Samyèl 23-24; Travay 1:1-21

DIMANCH, 17 ME

PRIYÈ POU JODIYA

DEKLARASYON PWOFETIK

Papa, kite lavi’m montre bonte’w aklè. Fè pwogrè mwen, temwayaj 
mwen yo, ak avansman mwen yo evidan, pou pote glwa ak onè pou 
Non Ou. 

Benefis mwen nan Lespri a evidan; fwi travay mwen, temwayaj mwen 
yo, pwomosyon mwen yo ak pwogrè mwen yo klere byen bèl, yo pote 
glwa BonDye.

GENYEN AK PWOFESIGENYEN AK PWOFESI

1 Timote 1:18 (KJV)
Mwen konfye’w responsablite sa a, pitit gason m Timote, dapre 
pwofesi ki te déjà fèt sou lavi’w yo, pou ou ka mennen yon bon 
konba.

Pwofesi se yon zam yo itilize pou goumen jiskaske ou pran posesyon 
byen ou yo. Tout sa BonDye te di sou ou fòme baz lafwa’w, epi avèk 
lafwa, pa gen anyen ki enposib. Yo te di pitit Izrayèl yo ke peyi kote lèt ak 
siwo myèl tap koule a se te pou yo. Malgre gen kèk nan yo ki te pè jeyan 
yo, Jozye ak Kalèb te kanpe sou pwofesi sa a. Yo te pare pou goumen 
pou yo te ka posede sa BonDye te deklare a.

Kidonk, ale pran nouvo teritwa nan non Jezi. Deklarasyon ane a se 
pwofesi’w. Kanpe sou li fèm sou li epi kontinye genyen nan non Jezi!

ETID KONPLEMANTÈ
Jozye 1:9

365 JOU DEFI LEKTI LABIB  – JOU 138
1 Wa 1-2; Travay 2:22-47

LENDI, 18 ME

PRIYÈ POU JODIYA

DEKLARASYON PWOFETIK

Senyè, ede’m kanpe fèm sou chak pwofesi ki pale sou lavi’m. Ban’m 
kapasite pou’m goumen ak Pawòl ou jiskaske mwen posede nèt tout sa 
ou te deklare pou lavi mwen.

Lespri BonDye a ban’m pouvwa pou’m kanpe, pale epi aji dapre pawòl 
ki deklare ane sa a. Viktwa manifeste nan tout aspè nan lavi’m. Mwen 
mennen bon batay la, epi triyonf mwen an pote glwa pou BonDye.

PRIYORIZE ZÒRÈY OUPRIYORIZE ZÒRÈY OU

1 Korint 14:10 (KJV)
Genyen, petèt, anpil kalite vwa nan mond lan, epi okenn nan yo pa 
san siyifikasyon.

Bib la di lafwa vini de sa’w tande, epi  se pawòl BonDye k’ap aktive 
kapasite pou ou tande. Sa vle di, sa’w tande ap kondisyone lavi fizik ak 
espirityèl ou. Ekriti nou yo jodiya di nou ke chak vwa oswa son gen yon 
siyifikasyon. Tout sa’w tande gen yon efè sou ou—pozitif oswa negatif. 
Se poutèt sa ou dwe bay zòrèy ou priyorite.

Pa pran swen vwa ki pale de povrete, ekonomi ki febli oswa lanmò. 
Koute sèlman pawòl ki pwodui lafwa, lanmou ak espwa. Fèmen zòrèy 
ou pou bri mond lan epi rete kole sou sa Pawòl la di. Mache selon Pawòl 
la, epi w’ap tounen siman ak yon temwayaj.

ETID KONPLEMANTÈ
Ezayi 30:12

365 JOU DEFI LEKTI LABIB  – JOU 139
1 Wa 3-5; Travay 3

MADI, 19 ME

PRIYÈ POU JODIYA

DEKLARASYON PWOFETIK

Papa, ede’m pwoteje zòrèy mwen ak dilijans. Kite’m tande sèlman sa ki 
bati lafwa, espwa ak lavi, epi se pou chak son mwen resevwa pwodui 
temwayaj nan lavi mwen.

Liy mwen yo ap tonbe nan kote ki bèl. Mwen tande Bon Nouvèl 
konsènan kont an bank mwen yo, sante’m, ministè’m ak tout bagay ki 
gen rapò ak lavi’m, nan Non Jezi.

REKONPANS AP VINIREKONPANS AP VINI

Galasi 6:9 (KJV)
Ann pa bouke fè byen: paske sezon rekòt la ap rive, si nou pa febli.

Mach nou nan lafwa se pa yon kous rapid, men se yon maraton jiskaske 
nou jwenn rekonpans lan. Anpil frè ak sè fatige ak lavi oswa fatige 
sèvi nan legliz pou plizyè rezon, men tande pawòl jodiya: pa bouke ni 
dekouraje fè byen, paske rekonpans ou ap vini kou lè a rive.

Nou tout sèvi nan menm anviwònman kote pèsekisyon, kalomni ak 
enkopreyansyon ap vini, men sa ki fè nou avanse se paske nou konnen 
rekonpans kap tann nou an gwo. Retounen sou bon chemen an jodiya 
epi kontinye fè sa ki byen. Se pou nou aktif nan legliz, nan fanmi nou ak 
nan travay nou jiskaske nou vin limyè pou mond nou an.

ETID KONPLEMANTÈ
2 Tesalonik 3:13

365 JOU DEFI LEKTI LABIB  – JOU 140
Lik 9:37-62; Sòm 54-56

MÈKREDI, 20 ME

PRIYÈ POU JODIYA

DEKLARASYON PWOFETIK

Senyè, renouvle fòs mwen pou mwen pa bouke fè byen. Ede’m rete fidèl 
ak konsistan, konnen ke rekonpans mwen ap manifeste kou lè a rive.

Gras ak mizèrikòd pèmèt mwen vle travay e mwen travay. M’ap kontinye 
chofe epi’m p’ap janm pran retrèt jiskaske’m pran posesyon byen mwen 
yo, nan non Jezi.

PA DIRIJE PA KRISPA DIRIJE PA KRIS

Galasi 2:20 (KJV)
Mwen krisifye avèk Kris la: epoutan m’ap viv; men se pa mwen 
menm kap viv la, se Kris kap viv nan mwen. Lavi m’ap viv nan lachè 
kounye a, m’ap viv li nan lafwa Pitit BonDye a, ki te renmen m epi ki 
te bay tèt li pou mwen.

Ansyen Testaman an pale de tande vwa BonDye dèyè’w, kòmsi ou te ka 
rate’l epi kite’l pase san’w pa tande’l. Men reyalite Nouvo Testaman an 
konplètman diferan. Pòl deklare, se pa mwen k’ap viv, se Kris. Sa vle di 
lavi’w te sou kontwòl; li pa pou ou ankò, men pou li.

Lavi natirèl ou ka gen limit ak enpèfeksyon, men lavi Kris ki nan ou a 
pa gen baryè. Pandan w’ap mache jodiya, se Kris k’ap mache nan ou. 
Nenpòt moun ki leve kanpe pou reziste repons ou ap goumen ak Kris li 
menm—epi pèsonn pa ka goumen ak BonDye pou’l genyen. Kòmanse 
jounen’w avèk konpreyansyon sa a, epi ou siman pral tounen ak yon 
temwayaj.

ETID KONPLEMANTÈ
Kolòs 3:3–4

365 JOU DEFI LEKTI LABIB  – JOU 141
1 Wa 6-7; Travay 4:1-22

JEDI, 21 ME

PRIYÈ POU JODIYA

DEKLARASYON PWOFETIK

Papa, mèsi paske Kris ap viv nan mwen. Ede’m mache chak jou nan 
konsyans ke lavi’m pa pou mwen ankò, epi kite viktwa, puisans ak siksè 
Kris la eksprime nèt ale nan lavi’m.

Lavi m’ap viv la se yon vi de viktwa, abondans ak siksè. Tout kote’m 
mete pye’m, m’ap pran kontwòl sètènman, nan Non Jezi.

KALITE BONDYEKALITE BONDYE

1 Jan 4:4 (KJV)
Ti pitit mwen yo, nou fèt ak BonDye, epi nou kraze fo pwofèt yo.
 
Paske, moun ki nan nou an pi gran pase moun ki nan lemonn nan.
Lè’m kenbe yon bag epi’m di li fèt an lò, sa vle di bag la fèt ak lò; mwen 
ka di tou, se yon pwodwi an lò. Donk, lè Bib la di ou fèt ak BonDye, sa 
vle di ou fèt ak materyèl BonDye. Ou fèt ak matyè espirityèl. Materyèl 
BonDye yo pa pèdi valè ni deteryore akòz advèsite; li kontinye grandi 
de glwa an glwa.

Pran sa a kè jodiya, ou pa yon èt òdinè k’ap mache sou tè a, ou se 
yon èt ki sanble ak BonDye. Madichon ak vwa negatif pa ka kole sou 
materyèl sa a. Ou fèt ak sibstans diven. Ale epi konkeri nan non Jezi.

ETID KONPLEMANTÈ
Sòm 118:6

365 JOU DEFI LEKTI LABIB  – JOU 142
1 Wa 8-9; Travay 4:23-37

VANDREDI, 22 ME

PRIYÈ POU JODIYA

DEKLARASYON PWOFETIK

Senyè, mèsi paske’m soti nan BonDye epi’m fèt ak materyèl diven. 
Ede’m viv avèk kouraj, ak konesans ke pa gen anyen nan fènwa ki ka 
kole oswa simonte lavi BonDye ki anndan’m nan.

Mwen fèt ak materyèl BonDye. Mwen p’ap ekspire men mwen pral 
kontinye an dife jiskaske’m jwenn repons mwen an. Pi gwo glwa ap vin 
jwenn mwen nan non puisan Jezi.



56 www.goodnewsdailydevotional.com

MESAJE YOMESAJE YO

Ebre 1:14 (KJV)
Èske yo tout se pa de lespri, yo voye pou sèvi moun ki pral eritye 
delivrans lan?

Moun ki nan pozisyon otorite yo pa fè tout travay poukont yo. Yo gen 
pwotokòl oswa jeran ki al okipe de komisyon yo. Bib la di yo voye zanj 
pou nou, sa vle di yo se pwotokòl nou. Y’ap travay pou nou, yo fè 
komisyon nou yo. Li ka sanble twòp, men se sa reyalite a ye.

Louvri bouch ou jodiya epi bay zanj ki bò kote’w yo lòd pou yo ale ranje 
tout zòn kote’w bezwen yon touche diven. Kit se yon kliyan k’ap peye 
an reta oswa yon biwo ki refize ba’w yon repons, voye zanj. Yo pare pou 
lòd ou a epi y’ap egzekite’l kòmsadwa.

Mache nan favè diven, sekirite ak otorite, konnen ke mesaje selès 
BonDye yo ap sèvi’w, delivre’w epi prepare chemen an.

ETID KONPLEMANTÈ
Egzòd 23:20

365 JOU DEFI LEKTI LABIB  – JOU 143
1 Wa 10-11; Travay 5:1-20

SAMDI, 23 ME

PRIYÈ POU JODIYA

DEKLARASYON PWOFETIK

Papa, mèsi pou zanj ou yo k’ap sèvi mwen. Pandan m’ap pale ak lafwa, 
kite èd diven, favè, pwoteksyon ak solisyon yo libere nan chak aspè 
nan lavi’m.

Mwen bay zanj yo lòd pou yo ale nan tout direksyon epi pote solisyon 
pou mwen. Chemen’m yo ak nouvo pòt ap louvri kounye a nan Non 
Jezi. Mèsi, Senyè, pou zanj ou yo ki sèvi mwen fidèlman, ki pote glwa ak 
pwoteksyon’w nan chak aspè nan lavi’m.

SE PA YON ÒGANIZASYON CHARITESE PA YON ÒGANIZASYON CHARITE

Detewonòm 28:12 (KJV)
SENYÈ a va louvri trezò li a pou ou, syèl la va bay lapli nan peyi ou lè 
sezon an rive, pou l beni tout travay ou fè. Ou va prete anpil nasyon, 
men ou pap bezwen prete anyen.

Legliz la pa yon òganizasyon charite, jan anpil moun eseye klase nou. 
Mond lan toujou ap eseye fòse Legliz la nan yon kategori ki pa espirityèl. 
Bib la di nou menm, Legliz la, nou dwe prete nasyon yo. Se nou menm 
ki sipoze deside zafè nasyon yo—sa yo manje oswa sa yo planifye, se 
nou menm ki kontwole sa. Nou òdone pou nou bay nasyon yo, pa pou 
nou depann de Bank Mondyal.

Antanke pwofèt BonDye, mwen wè lajan ap debòde nan kont ou. Ou pa 
kraze men ou rich. Lapè ap vin jwenn frè ak sè’w yo poutèt ou. Mwen 
bay lòd pou tout dèt k’ap pouswiv ou pa janm touche’w. Ou gen yon 
apèl pou tan sa a pou yon moman konsa pou chanje nasyon ak fanmi.

ETID KONPLEMANTÈ
Sòm 112:3

365 JOU DEFI LEKTI LABIB  – JOU 144
1 Wa 12-13; Travay 5:21-42

DIMANCH, 24 ME

PRIYÈ POU JODIYA

DEKLARASYON PWOFETIK

Senyè, etabli’m kòm yon kanal benediksyon pou lòt moun. Louvri syèl 
la sou travay mwen ak finans mwen, epi kite ogmantasyon koule nan 
mwen pou enpakte fanmi’m ak nasyon mwen yo.

Lajan ap vin jwenn mwen, epi tout liy mwen yo ap tonbe nan kote ki bèl, 
nan Non Jezi.

PI WO KE SIKONSTANS YOPI WO KE SIKONSTANS YO

Jòb 22:29 (KJV)
Lè moun tonbe atè, ou va di: Gen moun ki ka leve tèt yo; epi lap sove 
moun ki enb la.

Lè’w mande anpil moun kijan lavi yo ye, yo souvan reponn: “anba 
sikonstans yo.” Kesyon mwen se, kisa wap fè anba sikonstans yo? Ou 
fèt anwo, pa anba, epi tout bagay ki konsène’w soti anwo. Bib la di ke 
lè moun nan mond lan deklare depresyon oswa enflasyon, ou menm 
avè’m deklare, gen yon elevasyon.

Ou pral viv anlè sikonstans yo. Ou se yon anbasadè Jezikri. Ou 
pap manke okenn bon bagay paske rezèv ou a soti anwo. Ale wè 
manifestasyon benediksyon BonDye nan Non Jezi.

ETID KONPLEMANTÈ
Lik 1:52

365 JOU DEFI LEKTI LABIB  – JOU 145
1 Wa 14-15; Travay 6

LENDI, 25 ME

PRIYÈ POU JODIYA

DEKLARASYON PWOFETIK

Papa, ede’m viv anlè sikonstans yo, pa anba yo. Kite pawòl mwen 
yo aliyen ak verite ou pandan m’ap deklare elevasyon, pwovizyon, ak 
viktwa nan chak sitiyasyon.

Mwen viv anwo sikonstans yo; rezèv mwen an soti anwo. Ane sa a, 
mwen p’ap manke anyen ki bon. Lavi’m plen ak temwayaj. Amèn.

KONPOZISYON CHIMIK YON MIRAKKONPOZISYON CHIMIK YON MIRAK

Jan 9:25 (KJV)
Li reponn li e li di: Si l se pechè ou non, mwen pa konnen. Yon sèl 
bagay mwen konnen: mwen te avèg, kounye a mwen wè.

Chak pwodui chimik endistriyèl oswa solisyon ka retrase gras ak fòmil 
li. Apati fòmil la, ou ka dekode kijan yon bagay te fèt ak kijan li te vin 
egziste. Farizyen yo ak Sadiseyen yo te dezoryante akoz mirak nonm 
avèg ki te vin wè a. Yo te vle yon eksplikasyon, men nonm nan te konnen 
yon sèl bagay: li te avèg, e kounye a li te ka wè.

Pa’t gen okenn eksplikasyon pou konpozisyon chimik mirak sa a. Ou pa 
ka eksplike yon mirak. Jodiya se jou pa’w pou’w resevwa sa BonDye 
sèlman ka fè nan lavi’w. Li depase sa lapriyè ak jèn ou yo te espere. 
Resevwa mirak ou jodiya nan Non Jezi.

ETID KONPLEMANTÈ
Matye 19:26

365 JOU DEFI LEKTI LABIB  – JOU 146
1 Wa 16-18; Travay 7:1-22

MADI, 26 ME

PRIYÈ POU JODIYA

DEKLARASYON PWOFETIK

Senyè, mwen resevwa pouvwa mirakile’w la jodiya. Kite sa sèlman 
oumenm ka fè a manifeste nan lavi’m, depase eksplikasyon, depase 
efò, ak depase limitasyon.

Jodiya se jou mirak pa’m nan. Mwen resevwa tout benediksyon BonDye 
te sere pou mwen, nan non Jezi. 

YON FÒS DETÈMINANYON FÒS DETÈMINAN

2 Tesalonik 2:6–7 (KJV)
Kounye a, nou konnen sa kap anpeche evenman sa yo rive nan bout 
yo. Paske, mistè mechanste a deja ap travay: se sèlman moun kap 
bal baryè a ki pral disparèt.

Anpil òganizasyon atravè lemond ap goumen pou kontwole limanite. 
Gen kèk k’ap pouse pou detwi pitit BonDye yo, alòske gen lòt k’ap 
avanse ak plan pou fè yo vin pi pòv. Men verite a: antikris la pa ka 
egzekite tout misyon’l nèt toutotan nou la toujou. Nou menm, nou 
anpeche’l. Nou se fòs detèminan an, k’ap kontwole jan evènman yo ap 
dewoule sou tè sa a.

Pale Pawòl BonDye a sou nasyon yo, gouvènman yo ak fanmi’w lè w’ap 
kòmanse jounen’w. Tout sa’w deklare ap rive nan Non Jezi. Nan fanmi’w, 
se pou’w fòs espirityèl ki detèmine dewoulman evènman yo. Siksè oswa 
povrete—tout bagay nan men’w pou’w detèmine sa’w vle pou lavi’w.

ETID KONPLEMANTÈ
Jeremi 1:10

365 JOU DEFI LEKTI LABIB  – JOU 147
Lik 10:1-24; Sòm 57-59

MÈKREDI, 27 ME

PRIYÈ POU JODIYA

DEKLARASYON PWOFETIK

Papa, ede’m kanpe avèk kouraj kòm yon fòs espirityèl nan fanmi’m ak 
nan jenerasyon’m nan. Pandan m’ap deklare Pawòl ou a, kite jistis, lapè 
ak siksè domine lavi’m.

Avèk kouraj, mwen deklare lavi an abondans, pwomosyon ak lapè pou 
fanmi’m. Jou mwen yo plen ak lajwa Senyè a, nan non Jezi. Amèn.

PWOFESI OU, ASENAL OUPWOFESI OU, ASENAL OU

1 Timote 1:18 (KJV)
Mwen konfye w responsablite sa a, Timote, pitit mwen, dapre 
pwofesi ki te fèt anvan yo, pou w ka sèvi ak yo pou w mennen yon 
bon konba.

Nasyon yo gen asenal minisyon ak bonm pou pwoteje oswa elaji teritwa 
yo. Pandan lontan, anpil moun te kwè ke pou genyen yon lagè, ou te 
bezwen zam fizik—epoutan, Ekriti Sent yo montre nou ke pwofesi se 
yon asenal ou ka itilize tou pou goumen. Lè Bib la deklare ou pa pòv 
men ou rich, oswa lè’w resevwa Pawòl la atravè devosyon sa a, ou 
jwenn yon pwofesi. Se a menm pwofesi sa a Pòl te fè referans lè’l tap 
enstwi Timote pou’l mennen yon bon konba.

Pandan w’ap mache oswa w’ap priye jodiya, deklare chak pwofesi 
pozitif ou te janm resevwa. Laviktwa se pou ou, paske Pawòl ki te pale 
sou lavi’w la —pwofesi’w la—pap tonbe atè nan Non Jezi.

ETID KONPLEMANTÈ
Sòm 144:1

365 JOU DEFI LEKTI LABIB  – JOU 148
1 Wa 19-20; Travay 7:23-43

JEDI, 28 ME

PRIYÈ POU JODIYA

DEKLARASYON PWOFETIK

Senyè, ede’m goumen efektivman ak chak pwofesi ki pale sou 
lavi’m. Pandan m’ap deklare Pawòl ou a, se pou viktwa, kwasans, ak 
akonplisman vini byen vit.

Mwen bay lòd pou chak pawòl mwen resevwa nan men BonDye rive 
bay fwi. Trezò mwen yo ap plen lanmou, lajwa, lapè ak pwosperite, nan 
non Jezi.

SOLISYON YO DISPONIBSOLISYON YO DISPONIB

Filip 4:6 (KJV)
Pa bay tèt ou pwoblèm pou anyen; men nan tout bagay, fè BonDye 
konnen demann ou yo avèk lapriyè ak siplikasyon avèk remèsiman.

Lè’w fèt nan yon fanmi rich, ou gen garanti ke tout sa’w bezwen disponib 
pou ou. Gras a paran’w yo ki rich, ou pa nan goumen pou manje oubyen 
rad. Kounye a imajine ke Papa’w posede bèt ki sou tout tèt mòn epi li 
se sila ki pa’t kreye ki se Kreyatè linivè a. Se li menm ki di’w pou’w fè li 
konnen demann ou yo.

Pa gen limit nan sa’w ka mande BonDye, paske Li kapab ba’w tout 
sa’w bezwen dapre richès ki nan glwa li. Pran tan pou priye epi prezante 
demann ou yo bay BonDye, epi ou pral retounen ak yon temwayaj. Tout 
solisyon pou pwoblèm ou yo disponib—senpleman fè li konnen demann 
ou yo.

ETID KONPLEMANTÈ
2 Piè 1:3

365 JOU DEFI LEKTI LABIB – JOU 149
1 Wa 21-22; Travay 7:44-60

VANDREDI, 29 ME

PRIYÈ POU JODIYA

DEKLARASYON PWOFETIK

Papa, mwen pote chak bezwen devan’w avèk remèsiman. Pandan m’ap 
priye, kite solisyon diven yo libere epi transfòme chak demann mwen yo 
an temwayaj.

Mwen prezante tout bezwen’m yo bay BonDye. Demann priyè mwen yo 
tounen yon rapò louwanj. Temwayaj mwen an ap pi gran pase pwoblèm 
mwen yo. Amèn.

ANBASAD BONDYE AANBASAD BONDYE A

2 Korint 5:20 (KJV)
Kounye a, nou se anbasadè pou Kris, tankou si BonDye tap sipliye 
ou: tanpri, nan non Kris, rekonsilye ak BonDye tande.

Anpil moun pa konprann vrè siyifikasyon yon anbasad. Yo panse yon 
anbasad se yon batiman oswa biwo anbasadè ya itilize. Men, yon 
anbasad se yon anbasad sèlman lè anbasadè a andedan batiman an. Lè 
li pa nan batiman, yo rele espas sa yon chansèlri. Sa ki fè yon batiman 
se yon anbasad, se prezans anbasadè a. Menm jan an tou, lè prezidan 
Ameriken an nan yon elikoptè, li vin tounen “Air Force One”. Se pa akoz 
jan li fèt, men se akoz moun ki ladan an.

Bib la di ou se yon anbasadè pou Kris; kidonk, kèlkeswa kote’w mete 
pye’w, li vin tounen yon anbasad. Li vin tounen yon zòn sekirite ak 
ekipman pou anpil moun. Ou pa yon moun òdinè. Pandan w’ap soti 
jodiya, BonDye fè’w tounen enstriman li pou’l ka fè anpil moun vin jwenn 
li. 

ETID KONPLEMANTÈ
Jan 20:21

365 JOU DEFI LEKTI LABIB  – JOU 150
2 Wa 1-3; Travay 8:1-25

SAMDI, 30 ME

PRIYÈ POU JODIYA

DEKLARASYON PWOFETIK

Senyè, ede’m viv ak plen konsyans ke mwen se anbasadè’w. Tout kote 
m’ap rantre jodiya, kite otorite’w, favè’w, ak èd ou parèt aklè nan lavi’m.

Mwen se yon anbasad Sentespri a. Tout sa’m touche ap pwospere. 
Mwen gen gras ak favè nan non Jezi.



64 www.goodnewsdailydevotional.com

FWONTYÈ BENEDIKSYON YOFWONTYÈ BENEDIKSYON YO

Jozye 1:3 (KJV)
Tout kote pye nou va pile, mwen ba nou li, jan m te di Moyiz la.

BonDye pa’t bay Jozye yon enstriksyon jeneral—Li te ba li yon teritwa 
byen defini epi li te di’l pou’l mache avèk asirans nan espas sa ki 
te deja pou li. Menm jan an tou, gen kèk kote, kèk opòtinite ak kèk 
misyon espesifik ke BonDye te deja make pou ou. Lè’w konprann 
limit benediksyon’w yo, w’ap sispann gaye enèji’w tout kote epi w’ap 
kòmanse mache egzakteman kote gras la deja ap tann ou.

Anpil kretyen bouje soti nan yon lide al nan yon lòt san yo pa reyalize ke 
siksè souvan aktive nan yon plas. Lè BonDye deklare yon benediksyon 
sou yon plas oswa yon aktivite, rezilta yo vini avèk fasilite, favè ak 
akselerasyon. Olye ‘w chita ap devine, mande Senyè a pou’l revele kote 
Li deja kòmande kwasans pou ou.

Jodiya, antre nan sa Li te bay epi refize pèdi chemen Li te prepare yo.

ETID KONPLEMANTÈ
Sòm 37:23
Efèz 1:3

365 JOU DEFI LEKTI LABIB – JOU 151
2 Wa 4-6; Travay 8:26-40

DIMANCH, 31 ME

PRIYÈ POU JODIYA

DEKLARASYON PWOFETIK

Papa, revele’m chemen ak plas kote Ou deja beni pou mwen yo. Gide 
pa’m yo pou’m ka mache nan limit ou te fikse yo epi pou’m ka fè 
eksperimante gras, favè, ak akselerasyon.

Mwen mache avèk kouraj nan limit BonDye te trase pou mwen yo. 
Mwen antre nan gras, favè, ak rezilta avèk presizyon, nan non Jezi!

ILIMINEILIMINE

Efèz 5:8 (KJV) 
Paske nou te tenèb avan, men kounya nou se limyè nan Senyè a: 
mache tankou pitit limyè.

Kounye a, n’ap viv nan dènye jou yo kote fènwa a ogmante sou sifas 
Latè. Mal ak mechanste vin tounen yon bagay ki alamòd. Chak jou, 
chanèl nouvèl yo rapòte defi sosyal, ekonomik, anviwònmantal, politik, 
medikal ak espirityèl k’ap konfwonte mond lan. Yo pentire yon move 
imaj pafè sou eta Latè a ak moun ki rete ladan’l yo.

Pa enkyete’w lè’w wè sa ap pase; pran kouraj. Nou pa boulvèse, nou pa 
deplase, nou pa souke pa move nouvèl k’ap gaye sou rezo nouvèl yo. 
Mond lan di, “gen limyè nan fen tinèl la,” men nou se limyè k’ap mache 
nan tinèl la. Nou gen iminite kont sistèm ak prensip negatif mond lan.

ETID KONPLEMANTÈ
Ezayi 60:2

365 BIBLE CHALLENGE – DAY 152
2 Wa 7-9; Travay 9:1-22

LENDI, 1 JEN

PRIYÈ POU JODIYA

DEKLARASYON PWOFETIK

Papa, mèsi paske mwen se limyè nan Senyè a. Ban’m fòs pou’m mache 
tankou yon pitit limyè, san pè nan moman fènwa, epi kite lavi’m klere 
mond mwen ak glwa ak vèti’w.

Mwen se briyans—klète—glwa BonDye a. Mwen klere byen bèl, mwen 
ilimine mond mwen an avèk glwa ak vèti. Mwen se yon moun ki pote 
limyè e yon repons pou yon mond k’ap mouri.

PROPAJEPROPAJE

1 Timote 4:15
Medite sou bagay sa yo; bay tèt ou nèt ale nan yo; pou pwofi ou ka 
parèt a tout moun.

Dezi BonDye se pou’w pa avanse nan lavi an silans, men pou pwogrè’w 
propaje. Menm jan yon fanm ansent pa ka kache yon gwosès, pwogrè’w 
nan lavi ta dwe evidan pou tout moun. Mo parèt nan premye pasaj nou 
an vle di propaje, manifeste, pete.

Apot Pòl te raple Timote ke don li te resevwa pa pwofesi ak enpozisyon 
men pa’t ase. Timote te bezwen marinen tèt li nan Pawòl BonDye a 
atravè meditasyon. Meditasyon te mwayen li te bezwen pou pwofi li te 
parèt a tout moun. 

Èske se biznis oubyen legliz ou ou bezwen propaje? Èske se apèl ou, 
don’w oswa talan’w ou bezwen manifeste? Medite epi ou va pete!

ETID KONPLEMANTÈ
Ròm 12:2

365 JOU DEFI LEKTI LABIB – JOU 153
2 Wa 10-12; Travay 9:23-43

MADI, 2 JEN

PRIYÈ POU JODIYA

DEKLARASYON PWOFETIK

Senyè, souke kè’m pou’m medite sou Pawòl ou toutan. Kite pwogrè 
mwen pete epi parèt klè a tout moun, epi fè chak don, apèl, ak tach nan 
lavi’m propaje.

Pandan m’ap medite sou Pawòl la lajounen kou lannwit, mwen resevwa 
yon pi gwo konpreyansyon sou reyalite a. Pwogrè’m ak avansman’m 
nan lavi a sèten e garanti nan non Jezi. Amèn.

MOUN KI ENTÈLIJAN ANMOUN KI ENTÈLIJAN AN

Eklezyas 10:7
Mwen wè sèvitè sou chwal, ak prens k’ap mache tankou sèvitè sou 
latè.

Gen kèk kretyen ki ka fasilman wè tèt yo nan pasaj ki anwo a. Poukisa? 
Paske yo p’ap viv lavi a nan lòd BonDye te planifye pou yo a. Prens yo ta 
dwe sou chwal epi yo pa ta dwe apye. Jezi te di: “Pitit lemonn sa a nan 
jenerasyon yo pi saj pase pitit limyè yo” (Lik 16:8). Matirite nan BonDye 
garanti si yon moun ka byen pwofite de benediksyon ak eritaj BonDye 
nan lavi sa a.

Pran yon desizyon konsyan pou grandi byen vit lè’w konsakre tèt ou nan 
etid Pawòl la pou’w ka vin yon kretyen ki gen matirite. Pawòl BonDye a 
fè’w pi konnen, pi entelijan e pi kreyatif. Pa viv sèlman pou’w debouye’w. 
Ou pa’t fèt sèlman pou’w eskòte lòt moun pandan y’ap jwi lavi chak jou. 
Pran pozisyon lejitim ou kòm yon eritye ansanm ak Kris.

ETID KONPLEMANTÈ
Lik 18:1-9 (MSG)

365 JOU DEFI LEKTI LABIB – JOU 154
Lik 10:25-42; Sòm 60-62

MÈKREDI, 3 JEN

PRIYÈ POU JODIYA

DEKLARASYON PWOFETIK

Papa, fè’m grandi byen vit nan matirite espirityèl. Kite Pawòl ou a 
ogmante sajès mwen, kreyativite’m, ak konpreyansyon’m, epi mete’m 
nan pozisyon lejitim mwen kòm yon eritye ansanm ak Kris.

Pawòl BonDye a ap ogmante sajès mwen ak matirite’m. Kapasite 
kreyatif li ap travay kounye a nan mwen. Mwen bay solisyon pou chak 
defi ki konfwonte’m. Alelouya!

TI PÒMDETÈTI PÒMDETÈ

Sòm 34:19
Soufrans moun ki mache dwat la yo anpil: men SENYÈ a delivre l 
anba yo tout. 

Siklòn ki pi long ki janm anrejistre a te dire trant-sis jou. Pòl te rankontre 
yon tanpèt yo rele Ewoklidon (Euroclydon), kote li te jwenn tèt li ak lòt 
moun fè nofraj.

Pafwa lavi a plen ak move tan epi li vin twò danjere pou navige. Varyab 
ki fasil pou kontwole nan kondisyon nòmal yo vin enkontwolab. Yon 
bagay ki sèten: tanpèt la pa enpòtan e li ensinyifyan (ti pòmdetè) an 
konparezon ak sa BonDye genyen an rezèv.

Se moman pou nou pwoklame: “Tout bagay moun wè yo tanporèl (kout 
e pasajè) epi yo ka chanje!” Konsakre tèt ou bay BonDye nan lapriyè ak 
Pawòl la, epi l’ap parèt menm jan li te fè ak Pòl (Travay 27:22-25). Chak 
pwoblèm gen yon dat ekspirasyon. Ou pa fèt pou’w ekspire men pou’w 
revele glwa BonDye.

ETID KONPLEMANTÈ
2 Korint 4:16-18 (MSG)

365 JOU DEFI LEKTI LABIB – JOU 155
2 Wa 13-14; Travay 10:1-23

JEDI, 4 JEN

PRIYÈ POU JODIYA

DEKLARASYON PWOFETIK

Senyè, ede’m pou’m pa tranble pa tanpèt ak sezon boulvèsan yo. 
Ankre’m nan Pawòl ou a epi ranfòse’m nan lapriyè, paske w’ap delivre’m 
anba tout afliksyon epi revele glwa’w.

Sa’m wè yo pa touche’m; se sèlman Pawòl BonDye a ki touche’m. 
Moman difisil yo se ti pòmdetè konpare ak bon moman ak selebrasyon 
abondan BonDye prepare pou mwen ane sa a. Alelouya!

PLAN SEKOU BONDYE APLAN SEKOU BONDYE A

Jenèz 18:3
Epi li di: Senyè mwen, si kounya mwen jwenn favè nan je’w, tanpri 
pa pase devan sèvitè’w la.

Chak fwa BonDye vle chanje lavi yon moun, li voye yon lòt moun. BonDye 
toujou òkestre divinman èd diven pou parèt nan lavi yon moun. Bib la di 
gen moun ki te resevwa zanj san yo pa konnen (Ebre 13:2), alòske gen 
lòt ki te inyore zanj yo san yo pa konnen. Abraram te jwenn favè nan 
je BonDye lè li te resevwa BonDye. Devlope yon kapasite pou rekonèt 
gras lè li pwoche bò kote’w. Lè’w fè sa, w’ap rankontre èd destine’w yo.

Repons w’ap chèche a kache nan yon moun. Plan sekou BonDye a se 
toujou yon moun, yon èd destine. Li te pran Moyiz pou delivre plizyè 
milyon moun anba esklavaj, Estè pou sove yon nasyon antye anba 
disparisyon, epi Jezi Kris pou sove lemonn antye anba kondanasyon 
etènèl. Nenpòt dezi’w genyen ane sa a ap akonpli. Lè’w resevwa etranje, 
benediksyon’w lan p’ap pase inapèsi.

ETID KONPLEMANTÈ
Jòb 31:32

365 JOU DEFI LEKTI LABIB – JOU 156
2 Wa 15-16; Travay 10:24-48

VANDREDI, 5 JEN

PRIYÈ POU JODIYA

DEKLARASYON PWOFETIK

Papa, ouvri je’m pou’m rekonèt èd diven yo ak gras la lè’l vin jwenn 
mwen. Pandan m’ap mache nan imilite ak ospitalite, kite plan sekou’w 
la jwenn mwen epi pote akonplisman dezi’m yo.

Mèsi, Senyè, pou bèl plan sekou’w la pou lavi’m. Mwen deklare aksè 
san antrav a èd diven mwen yo pandan m’ap ofri ospitalite bay lòt moun.

ABIL AK ATIZANALABIL AK ATIZANAL

Pwovèb 11:30
...E moun ki genyen nanm se yon moun ki saj.

Jezi Kris te di disip li yo ke yo t’ap temwen’l nan Jerizalèm, e nan tout 
Jide ak Samari (Travay 1:8). Se te Senyè a ki t’ap ba yo yon estrateji sou 
jan Krisyanis la ta pral gaye.

Mo saj nan tèks ki anwo a se mo « chakam » nan lang ebre, ki vle di abil 
oswa atizanal. Ou pa vin saj apre’w fin genyen yon nanm; ou jwenn sajès 
an premye pou’w ka genyen.

Sajès se konnen ke teritwa’w ye kounye a se yon tè fètil e ke pa gen 
okenn tè ki difisil pou genyen nanm. Gen yon estrateji ak yon plan klè 
anvan’w antame yon kanpay pou genyen nanm pou’w ka jwenn rezilta. 
Plis ou planifye, se plis ou vin efikas.

Asire’w ke’w pa sèlman mennen yon moun bay Kris epi pa janm fè yon 
bon swivi apre sa. Swiv epi travay di jiskaske Kris fin fòme nèt nan yo.

ETID KONPLEMANTÈ
Jan 4:35

365 JOU DEFI LEKTI LABIB – JOU 157
2 Wa 17-18; Travay 11

SAMDI, 6 JEN

PRIYÈ POU JODIYA

DEKLARASYON PWOFETIK

Senyè, ban mwen sajès ak estrateji pou’m ka genyen nanm avèk 
efikasite. Fè’m vin abil e konsistan, epi ede’m swiv fidèlman jiskaske 
Kris fin fòme nèt nan moun mwen rive jwenn yo.

Pandan m’ap grandi nan sajès ane sa a, efò’m pou’m genyen nanm yo 
ap efikas, pwodiktif ak yon siksè, nan non Jezi. Amèn. 

ZANMI OUBYEN ENMIZANMI OUBYEN ENMI

Jenèz 18:17
Epi SENYÈ a di: Èske mwen ta dwe kache de Abraram sa m’ap fè a?

Entimite ak BonDye fè’w vin zanmi BonDye. Plis ou konekte ak BonDye, 
se plis ou vin an kontak avè’l. Zanmitay ak lemonn fè’w vin lènmi 
BonDye, alòske kwè nan BonDye fè’w vin zanmi’l.

Jak 2:23 di: “...Abraram te kwè BonDye, epi sa te fè’l gen jistis: epi yo te 
rele’l zanmi BonDye.” BonDye te jwenn li difisil pou’l kache anyen pou 
Abraram paske li te zanmi’l. Jistis—yon bon pozisyon devan BonDye—
te fè Abraram ka kanpe nan prezans BonDye epi enstwi’l.

Se glwa BonDye pou’l kache bagay, men pou Abraram, li te revele bagay 
pwofon ak kache. Enfòmasyon an pa’t pou BonDye sèlman ankò, men 
pou Abraram tou. Zanmitay ak BonDye ba’w yon avantaj sou lènmi an, 
paske BonDye revele pou’l ka rachte.

ETID KONPLEMANTÈ
Deteronòm 29:29

365 JOU DEFI LEKTI LABIB – JOU 158
2 Wa 19-21; Travay 12

DIMANCH, 7 JEN

PRIYÈ POU JODIYA

DEKLARASYON PWOFETIK

Papa, rale’m nan yon pi gwo entimite avèk ou. Fè’m zanmi’w, epi revele 
konsèy ou ak sajès kache’w konsènan lavi’m, fanmi’m ak nasyon yo.

Pandan m’ap kominike avèk BonDye, volonte pafè li revele a mwen; 
konsèy ak gid li pou fanmi’m ak nasyon yo vin klè pou mwen. Amèn.

KOLONIZE PA SYÈL LAKOLONIZE PA SYÈL LA

Kolòs 1:13 
Li delivre nou anba pouvwa fènwa, epi li transfere nou nan wayòm 
Pitit ki chè pou Li a.

Premye bagay kolon blan yo te fè lè yo te kolonize Afrik se te chanje 
lang ak kilti pèp kolonize a pou yo te ka adopte pa dominan an. BonDye 
fonksyone menm jan an tou. Lè Sentespri a te vini, tout suivè Jezi yo te 
ranpli ak Lespri epi yo te kòmanse pale lòt lang. Dezi BonDye ak dyab la 
se etabli epi egzèse kontwòl sou yon moun.
Jou yon moun resevwa sali a se jou li retire de wayòm fènwa a epi li soti 
nan peche, maladi, depresyon ak povrete pou antre nan wayòm limyè 
BonDye a. 

Nou gen pouvwa pou nou fonksyone tankou BonDye sou Latè; jan Li 
ye a, se konsa nou ye nan mond sa a. Nou renye epi nou dirije ansanm 
ak Kris.

ETID KONPLEMANTÈ
Jan 10:34

365 JOU DEFI LEKTI LABIB – JOU 159
2 Wa 22-23; Travay 13:1-25

LENDI, 8 JEN

PRIYÈ POU JODIYA

DEKLARASYON PWOFETIK

Senyè, mèsi paske’m te delivre anba fènwa a epi’m te transfere nan 
Wayòm ou an. Kite kilti ak pouvwa syèl la gouvène lavi’m, epi fè’m renye 
avèk Kris nan tout domèn.

Dyab la ak konplis li yo pa gen okenn otorite sou lavi’m. Mwen ankre 
nan sistèm BonDye yo; kidonk, mwen pa ka malad oswa echwe nan 
lavi sa a.

GLISAN!GLISAN!

Pwovèb 21:18 
Mechan yo va sèvi kòm ranson pou moun ki mache dwat yo, e moun 
ki fè sa ki mal la va sèvi kòm ranson pou moun ki mache dwat la.

Dyab la mete pitit BonDye yo nan yon kwen, li eseye konvenk yo ke yo 
rive nan fen yo. BonDye, nan sajès enfini li, toujou jwenn yon mwayen 
pou yo chape. Yo te mennen Jezi sou bò falèz la pou yo te jete’l nan 
kondanasyon’l, men li te mache nan mitan foul la epi li te lage yo (Lik 
4:29-30).

Li pa enpòtan ki moun k’ap planifye tonbe’w; sa ki pi enpòtan se ki 
moun ki bò kote’w. Aman te chèche detwi Juif yo, men yo te pann li 
sou pwòp potans li. Mechan yo va sèvi kòm ranson pou moun ki mache 
dwat yo! Kit se yon aksidan, yon degradasyon, yon lanmò, yon divòs, 
yon malè oswa yon prizon ki vize nenpòt aspè nan lavi’w nan sezon sa 
a, BonDye ap chanje sitiyasyon an pou byen’w. Ou pral fè chemen’w 
san lènmi an pa remake!

ETID KONPLEMANTÈ
1 Jan 3:8

365 JOU DEFI LEKTI LABIB – JOU 160
2 Wa 24-25; Travay 13:26-52

MADI, 9 JEN

PRIYÈ POU JODIYA

DEKLARASYON PWOFETIK

Papa, mèsi pou echapatwa ak pwoteksyon diven’w lan. Vire tout plan 
lènmi an kont li menm, epi fè’m mache nan tout pyèj san yo pa touche’m, 
prezève’m pa Gran Sila ki nan mwen an.

Mwen glise menm jan ak Jezi lè’l te mache sou Latè. Pa gen okenn mal 
ki ka genyen sou lavi’m paske Gran Sila a viv nan mwen. Amèn.

TRANSFÈ RICHÈSTRANSFÈ RICHÈS

Pwovèb 13:22
Men, richès pechè a sere pou moun ki jis yo.

Dezi BonDye se pou pitit li yo pwospere. Jezi te vin pòv, konsa nou 
menm, grasa povrete li, nou ka vin rich (2 Korint 8:9). Jou kote kretyen 
yo te pèsekite pa lòt kretyen paske yo te gen yon bisiklèt, se te jou kote 
pitit BonDye yo te mache nan erè.

Senyè a te di atravè pwofèt la nan Zakari 1:17, “Vil mwen yo ap propaje 
toupatou grasa pwosperite.” Levanjil la ka gaye efektivman sèlman lè 
pitit BonDye yo vin rich. BonDye ap òganize yon transfè richès nan fen 
tan sa yo, pa sèlman pou’w vin rich, men tou pou’w finanse Wayòm nan. 
Povrete pa reflete glwa BonDye, kidonk li pa ta dwe selebre. Refize vin 
pòv, se pou nou tankou Jakòb (Jenèz 31:1) yo te di sou li: “Jakòb pran 
tout sa ki te pou zansèt nou yo.”

ETID KONPLEMANTÈ
Pwovèb 10:22

365 JOU DEFI LEKTI LABIB – JOU 161
Lik 11:1-28; Sòm 63-65

MÈKREDI, 10 JEN

PRIYÈ POU JODIYA

DEKLARASYON PWOFETIK

Senyè, fè’m pwospere pou objektif Wayòm nan. Delivre’m de mank, 
mete’m nan plas pou’m grandi, epi kite richès koule nan men’m pou’m 
fè Levanjil la avanse epi etabli glwa’w nan lavi’m.

Mwen refize pòv! BonDye ap leve’m soti de pousyè a, l’ap leve’m soti 
de pil fatra a, l’ap mete’m pami prens yo. Mwen gen yon eritaj bèl ak 
gloriye nan Kris. Alelouya!



www.goodnewsdailydevotional.com 75

NOUVO REYALITENOUVO REYALITE

Kolòs 3:2
Mete afeksyon nou sou bagay ki anwo yo, pa sou bagay ki sou tè a.

Mo afeksyon nan vèsè ki anwo a se mo grèk phronéō. Li vle di mete 
lespri’w oswa panse’w. Li soti nan lide “bride,” ki vle di mete panse’w 
anba kontwòl, epi li pote tou sans “klotire,” oswa kenbe lespri’w nan 
limit BonDye fikse yo.

Apot Pòl ap ankouraje nou pou’n mete lespri nou anba kontwòl. Menmsi 
lespri’w fèt yon lòt fwa ankò epi li vivan pou BonDye, lespri’w ka toujou 
gen pwogramasyon ansyen ou an. Se poutèt sa kèk kretyen ap lite ak 
adiksyon, lapè, depresyon, elatriye.

Pawòl BonDye a se yon pawòl ki pi sèten pase eksperyans nou yo. 
Soumèt lespri’w anba Pawòl la, epi’w pral bay nesans a nouvo reyalite 
ki alinye ak lespri BonDye. Kite Pawòl Kris la rete nan ou an abondans!

ETID KONPLEMANTÈ
2 Korint 10:5

365 JOU DEFI LEKTI LABIB – JOU 162
1 Istwa 1-3; Travay 14

JEDI, 11 JEN

PRIYÈ POU JODIYA

DEKLARASYON PWOFETIK

Papa, ede’m mete panse’m anba otorite Pawòl ou a. Renouvle lespri’m 
chak jou epi bay nesans a nouvo reyalite nan lavi’m ki alinye pafètman 
ak volonte’w.

Pandan m’ap bay tèt mwen nèt ale nan bagay espirityèl yo, lespri’m 
fonksyone sou menm frekans ak BonDye. Mwen sèvi Senyè a ak 
lespri’m, m’ap viv nan Pawòl li, pi wo pase peche ak efè destriktif li yo. 
Alelouya!

TRANSANDANTRANSANDAN

1 Piè 1:23
Nou fèt yon lòt fwa ankò, pa ak yon semans ki ka pouri, men ak yon 
semans ki pa ka pouri, gras a Pawòl BonDye a, ki vivan e ki rete 
pou tout tan.

Gen kèk kretyen ki panse y’ap eksperimante lavi etènèl la sèlman apre 
yo fin mouri oubyen apre anlèvman an fin pase. Men, Bib la asire nou ke 
nou p’ap peri, men nou gen lavi etènèl kounye a ak nan lavi ki gen pou 
vini an. Lavi etènèl se yon reyalite prezan.

Nan mond natirèl la, kò nou esansyèl pou fonksyone; san li, nou pa gen 
dwa fonksyone sou Latè, men nou viv yon lavi transandan. Pou rezon sa 
a, pa gen okenn maladi oubyen enfimite ki gen dwa legal pou rete nan 
kò nou. Chè Jezi Kris, Pawòl ki te manifeste a, pa’t wè koripsyon lè’l te 
mouri. Menm jan ak Jezi, nou se dye; kidonk, nou viv nan sante divin, e 
chè nou p’ap soufri koripsyon.

ETID KONPLEMANTÈ
Pwovèb 4:20-22

365 JOU DEFI LEKTI LABIB – JOU 163
1 Istwa 4-6; Travay 15:1-21

VANDREDI, 12 JEN

PRIYÈ POU JODIYA

DEKLARASYON PWOFETIK

Senyè, mèsi pou lavi enkoriptib mwen resevwa atravè Pawòl ou a. 
Mwen mache nan sante, fòs, ak viktwa, lib de maladi ak tout fòm pouriti.

Lavi’m bati solid epi li fonde sou Pawòl BonDye a. Poutèt sa, mwen 
mache nan sante divin, fòs ak viktwa, nan non Jezi. Amèn.

DEKRÈ BONDYE ADEKRÈ BONDYE A

Jeremi 1:6
Lè sa a, mwen di: Aa, Senyè BonDye! Gade, mwen pa ka pale: paske 
mwen se yon timoun.

Lè Pawòl Senyè a te vini pou rele Pwofèt Jeremi pou ministè, repons 
li te: “Mwen pa ka pale; paske mwen se yon timoun.” Jeremi te gen 
apeprè disèt a ventan nan moman sa a. Se gwoup laj sa a disip Jezi yo 
te genyen lè Senyè a te rele yo pou ministè. Sèl Jezi ak Pyè te ase gran 
pou peye taks; yo te pi mati nan laj pase rès disip yo.

BonDye te gen yon enterè espesyal nan Jeremi. Menm jan an tou, Li gen 
yon enterè espesyal nan ou! Pa meprize jenès ou—ni okenn laj. Laj ou 
pa kalifye oubyen diskalifye’w pou BonDye itilize’w. Gen moun ki pral di: 
“Men, mwen granmoun; èske BonDye ka itilize’m pou glwa li?” Moyiz te 
gen katreven ane lè BonDye te parèt devan’l nan yon ti pyebwa ki t’ap 
boule. Preche mesaj rekonsilyasyon an se pou tout moun! 

ETID KONPLEMANTÈ
Ròm 8:29-30

365 JOU DEFI LEKTI LABIB – JOU 164
1 Istwa 7-9; Travay 15:22-41

SAMDI, 13 JEN

PRIYÈ POU JODIYA

DEKLARASYON PWOFETIK

Papa, mwen lage tèt mwen nèt pou’w itilize. Kèlkeswa laj mwen oswa 
orijin mwen, travay atravè mwen pou atire anpil moun a Kris epi pou 
akonpli objektif ou genyen pou lavi’m.

Mwen se yon veso ki delivre, pare pou Mèt la itilize. Anpil moun ap vin 
konnen Kris atravè mwen, epi antre nan eritaj gloriye yo nan Li. Alelouya!

GRAS KI TRIYONFEGRAS KI TRIYONFE

Jozye 1:5
Pèsonn p’ap ka kanpe devan’w pandan tout lavi’w...

Lefèt ke BonDye te kòmanse pa di Jozye: “Pèsonn p’ap ka kanpe 
devan’w,” te vle di li ta pral rankontre opozisyon nan nouvo misyon’l 
lan. Men, BonDye te asire Jozye ke li t’ap genyen nan fen an toutotan li 
te rete kole ak meditasyon kòm yon resèt pou siksè (Jozye 1:8). Jozye 
te sèlman bezwen kenbe Pawòl BonDye a nan bouch li apre li te fin 
medite lajounen ak lannwit. Pawòl BonDye a t’ap fè’l fò ak kouraje fas 
a advèsite.

Kèlkeswa jan batay ak atak lènmi an te feròs nan nenpòt domèn nan 
lavi’w, kontinye pale Pawòl la byen fò. Rete ladan’l jiskaske li pwodui 
rezilta. Ou pral sètènman retounen ak yon temwayaj!

ETID KONPLEMANTÈ
1 Korint 16:9

365 JOU DEFI LEKTI LABIB – JOU 165
1 Istwa 10-12; Travay 16:1-21

DIMANCH, 14 JEN

PRIYÈ POU JODIYA

DEKLARASYON PWOFETIK

Senyè, ban’m fòs pou’m genyen nan tout opozisyon. Pandan m’ap pale 
Pawòl ou a regilyèman, kite kouraj monte nan mwen epi kite viktwa 
manifeste nan chak batay mwen rankontre.

SENYÈ a avè’m; mwen p’ap pè anyen. Kisa moun òdinè ka fè’m? Menm 
si yon lame ta kanpe kont mwen, kè’m p’ap pè, paske Sila ki nan mwen 
an pi gran pase moun ki nan mond lan. Alelouya!

LAVI SIPÈNATIRÈLLAVI SIPÈNATIRÈL

Ròm 1:17
...Jan sa ekri a, Moun ki jis la ap viv pa lafwa.

BonDye rele nou pou’n viv yon lavi transandan ki depase sistèm mond 
lan. Bib la pa janm di moun ki jis la ap viv pa lajan men pa lafwa. Nan 
Wayòm BonDye a, lafwa se lajan nou. Èske lajan enpòtan? Wi! Men 
sonje, menm lajan an te echwe nan peyi Lejip (Jenèz 47:15). 

Pawòl BonDye a pa gen erè (li pa janm echwe) nan nati li. Lè Jezi te 
nouri senk mil moun yo, Li pa’t janm di: “Ann fè yon ofrann.” Lè Li te 
transfòme dlo an diven, Li pa’t janm di: “Kite’m al nan bank lan pou’m 
retire lajan pou nou ka achte plis.”

Vrè valè’w pi lwen pase lajan ki nan kont bankè’w. Kite reyalite sa a 
tounen verite pou ou! BonDye ap rankontre’w nan pwen bezwen’w lan. 
Li pral founi’w an abondans pi lwen pase sa lajan dikte.

ETID KONPLEMANTÈ
Jenèz 47:15

365 JOU DEFI LEKTI LABIB – JOU 160
1 Istwa 13-15; Travay 16:22-40

LENDI, 15 JEN

PRIYÈ POU JODIYA

DEKLARASYON PWOFETIK

Papa, anseye’m viv pa lafwa epi non pa dapre sistèm mond sa a. Ou 
se sous mwen, epi mwen fè’w konfyans pou’w ranpli tout bezwen’m yo 
yon jan sipènatirèl e abondan.

Lajan se esklav mwen—li travay pou mwen. BonDye mwen an se sèl 
sous mwen, e poutèt sa, mwen p’ap manke anyen. Tout sa’m vle, li 
delivre ban mwen yon jan sipènatirèl depi kounye a. Amèn!

GRAS KI KATAPILTEGRAS KI KATAPILTE

2 Korint 10:12
...Ala yo sòt! Yo fè pwòp kritè pa yo pou mezire tèt yo, epi yo jije tèt 
yo dapre pwòp kritè pa yo!

Pawòl BonDye a dwe standa pou lavi’w. Devlopman ak pwogrè’w nan 
lavi p’ap janm vini lè’w konpare tèt ou ak kote lòt moun ye nan lavi. Kous 
la pa pou moun ki rapid yo, ni batay la pa pou moun ki fò yo, men tan 
ak chans rive pou yo tout.

Si Apot Pòl te konpare tèt li ak lòt moun BonDye nan epòk li a ki te 
konsidere tèt yo siperyè a li, li pa t’ap gen enpak li te genyen nan 
kretyènte a.

Pòl te mwens kalifye nan tout sen yo pou preche Levanjil la bay moun 
lòt nasyon yo, men li te resevwa gras. Lè’w fè Pawòl BonDye a standa 
nan lavi’w, li kalifye epi li katapilte’w pou pwogrè ak elevasyon nan lavi.

ETID KONPLEMANTÈ
Efèz 3:8

365 JOU DEFI LEKTI LABIB – JOU 167
1 Istwa 16-18; Travay 17:1-15

MADI, 16 JEN

PRIYÈ POU JODIYA

DEKLARASYON PWOFETIK

Senyè, kenbe atansyon’m sou Pawòl ou kòm standa pou lavi’m. 
Katapilte’m pa gras ou nan pi wo nivo kwasans, enpak, ak akonplisman.

Je mwen fikse sou Pawòl BonDye a e non pa sou lòt moun. Mwen 
kontinyèlman katapilte soti nan yon nivo glwa pou ale nan yon lòt. Amèn.

DIVÈSITE GRAS LADIVÈSITE GRAS LA

1 Jan 2:27
Men, onksyon nou te resevwa de Li a rete nan nou...

Gen kretyen ki kwè gen anpil onksyon, men Ekriti ki anwo a pale de 
onksyon an nan sengilye a. Nou te resevwa yon sèl onksyon—onksyon 
Sentespri a—epi Li rete nan nou pou tout tan.

Nou pa gen yon onksyon diferan pou finans, maryaj, gerizon, elatriye. 
Sepandan, nou gen divès gras, epi gras la ka miltipliye atravè konesans 
BonDye ak Jezi Kris, Senyè nou an.

Bib la pale de tout kalite gras. Gen gras pou ministè, finans, gerizon, 
ak pou tout aspè nan lavi’w. Kèlkeswa sa’w bezwen, gen gras pou li. 
Kidonk, pa priye pou onksyon nan lavi’w la ogmante. Ou deja resevwa 
onksyon, epi li p’ap ogmante. Okontrè, etidye epi aplike Pawòl BonDye 
a nan domèn kote’w bezwen plis gras la, epi onksyon an ap dirije nan 
domèn sa a pou’l gen yon enpak dirab.

ETID KONPLEMANTÈ
2 Korint 9:8 (CSB)

365 JOU DEFI LEKTI LABIB – JOU 168
Lik 11:29-54; Sòm 66-67

MÈKREDI, 17 JEN

PRIYÈ POU JODIYA

DEKLARASYON PWOFETIK

Papa, pandan m’ap aplike Pawòl ou a chak jou, kite gras la miltipliye nan 
tout aspè nan lavi’m. Mwen pwodui rezilta regilyèman gras a puisans 
Lespri ou a k’ap travay nan mwen.

Mwen se yon moun ki pratike Pawòl la; kidonk, mwen garanti pou’m 
pwodui rezilta nan chak aspè pandan gras la ap miltipliye chak jou nan 
lavi’m.

LAPÈ PWOSPÈRITE ALAPÈ PWOSPÈRITE A

Filip 4:7 
E lapè BonDye a, ki depase tout konpreyansyon, va pwoteje kè nou 
ak lespri nou nan Jezi Kris.

Dezi BonDye se pou pitit li yo eksperimante lapè ki depase tout 
konpreyansyon an. Nan yon mond ki plen konfizyon ak mal, Pawòl 
BonDye a raple nou ke chak fwa gen konfizyon, se travay lènmi an, 
paske BonDye se Otè lapè a.

Lapè ki dekri nan ekriti sa a refere a yon eta byennèt ki garanti trankilite 
ak pwosperite. Mo grèk pou lapè isit la se « eirēnē », ki vle di “rekòmanse 
ankò.” Li reflete mo ebre “shalom” nan, ki vle di konplè, fèmete, ak 
pwosperite.

Lefèt ke gen kèk kretyen ki toujou ap soufri epi ki apèn rive siviv se yon 
siy ke lapè manke nan aspè sa a nan lavi yo. Ou jwenn vrè lapè a lè’w 
ogmante konesans Pawòl BonDye a, epi li bay pwosperite.

ETID KONPLEMANTÈ
Jan 14:27

365 JOU DEFI LEKTI LABIB – JOU 169
1 Istwa 19-21; Travay 17:16-34

JEDI, 18 JEN

PRIYÈ POU JODIYA

DEKLARASYON PWOFETIK

Senyè, kite lapè’w gouvène kè’m ak lespri’m. Mwen resevwa plenitid, 
estabilite, ak pwosperite pandan m’ap grandi nan konesans Pawòl ou a.

Mwen pa ka ebranle! Mwen pa janm pètibe oswa boulvèse. Lapè 
BonDye a pwoteje kè’m, epi tout bagay ap travay pou byen’m. Mwen 
anchaj. Amèn!

RETE RANPLIRETE RANPLI

Efèz 5:18
Pa soule tèt nou ak diven, paske se ladan l gen eksè; Men, ranpli tèt 
nou ak Lespri a. Pale ak tèt nou nan sòm ak kantik...

Yon moun ka konsidere kòm sou nan natirèl la epi tou konsidere kòm 
sob nan natirèl la. Nan zafè espirityèl, yon moun ka sob oswa ranpli 
(sou) ak Lespri BonDye a. Li konsidere kòm yon bon bagay pou rete sob 
nan natirèl la, men nan lespri a, ranpli ak Lespri a se sa ki bon.

Ranpli ak Sentespri a epi jwi prezans Li dwe yon eksperyans ou fè chak 
jou, menm jan ak bwè dlo. BonDye montre nou kijan: lè nou “pale ak tèt 
nou”. Nan lòt mo, mwen pale ak tèt mwen epi’w pale ak tèt ou.

Pale ak tèt nou kontinyèlman pa Sòm, kantik ak chante espirityèl, ki se 
yon lòt fason pou di’w pou’w kontinye pale Pawòl Li a. Lè’w fè sa, w’ap 
toujou ranpli e motive ak Sentespri.

ETID KONPLEMANTÈ
1 Tesalonik 5:19

365 JOU DEFI LEKTI LABIB – JOU 170
1 Istwa 22-24, Travay 18

VANDREDI, 19 JEN

PRIYÈ POU JODIYA

DEKLARASYON PWOFETIK

Sentespri, mwen chwazi rete kontinyèlman ranpli ak prezans Ou. Pandan 
m’ap pale Pawòl ou chak jou, rafrechi’m, ban’m fòs, epi kenbe’m sansib 
a gidans ou.

Sentespri se Zanmi mwen, epi Li toujou ranpli’m. Prezans li se kay 
mwen chak jou. Sousi mond sa a pa gen anyen sou mwen. Amèn!

MIRAK VS JESYONMIRAK VS JESYON

Jenèz 2:15 
Epi Senyè BonDye a pran nonm lan, e li mete’l nan jaden Edenn nan 
pou’l travay li epi pou’l pran swen’l.

Premye leson nan jesyon ki janm anrejistre nan Bib la se echèk misyon 
Adan an. Adan te pwouve li te yon move jeran, epi move jesyon te louvri 
pòt pou lanmò pran’l.

Ou ka sezi lè’w aprann ke mirak yo se rezilta move jesyon. Lè’w vin 
yon jeran fidèl maryaj ou, fanmi’w, biznis ou, ministè’w, kò’w, elatriye, 
ou p’ap bezwen moun jwenn ou nan liy priyè yo. Okontrè, ou vin yon 
distribitè lavi olye de lanmò.

Nou ta dwe selebre mirak kòm demonstrasyon pouvwa restorasyon 
BonDye a. Men, yo pa’t janm fèt pou ranplase benediksyon ki soti nan 
bon jesyon. Plan orijinal BonDye a se pa pou’w viv de mirak an mirak, 
men pou ou byen jere pou’w ka mache kontinyèlman nan benediksyon 
Li.

ETID KONPLEMANTÈ
Ròm 5:17

365 JOU DEFI LEKTI LABIB – JOU 171
1 Istwa 25-27; Travay 19:1-22

SAMDI, 20 JEN

PRIYÈ POU JODIYA

DEKLARASYON PWOFETIK

Papa, ede’m jere chak aspè nan lavi’m avèk sajès ak ekselans. Kite 
Lespri’w ki bay lavi a koule nan tout sa ki anba swen’m, pou’l pwodui 
benediksyon ak fwi ki dire lontan.

Lespri ki bay lavi BonDye a ap travay nan mwen ak nan tout sa ki anba 
jesyon’m. Non sèlman mwen beni, men mwen se yon benediksyon tou 
pou tout sa ki anba swen’m nan non Jezi. Amèn!

TRAVAY TAN PLEN’MTRAVAY TAN PLEN’M

Efèz 5:15-16
Asire nou ke nou mache ak prekosyon, pa tankou moun fou, men 
tankou moun ki saj, pou nou rachte tan an, paske jou yo move.

Èske w’ap pwofite plènman de tan BonDye ba ou sou Latè a? Travay 
17:30 di nou te gen yon epòk kote BonDye te inyore inyorans nan mond 
lan, men kounye a li rele tout moun nan Wayòm gloriye Pitit Gason ki 
chè pou Li a. Tan ki pase avèk sajès se tan ki envesti nan bagay BonDye 
yo. Kidonk, mande tèt ou: Nan ki pwen mwen konsakre tèt mwen pou’m 
genyen nanm epi sèvi Senyè a? Kite sa tounen travay tan plen’w.

Nan yon mond ki plen ak distraksyon ak aktivite ki gaspiye tan, se pou’w 
yon gadyen fidèl tan an. Rete konsantre. Menm mond lan rekonèt ijans 
sa a atravè fraz “viv sou tan prete.” Yon jou, nou tout pral rekonpanse 
pou jan nou te itilize tan nou te genyen an—avèk sajès oswa avèk foli.

ETID KONPLEMANTÈ
Sòm 90:12 

365 JOU DEFI LEKTI LABIB – JOU 172
1 Istwa 28-29; Travay 19:23-41

DIMANCH, 21 JEN

PRIYÈ POU JODIYA

DEKLARASYON PWOFETIK

Papa, ede’m rachte tan’m avèk sajès. Mwen konsakre lavi’m totalman 
nan sèvis ou, m’ap mache nan menm chemen ak Lespri’w epi m’ap 
akonpli objektif mwen avèk ijans ak konsantrasyon.

Lavi’m pa pou mwen; mwen konsakre’l epi mwen dedye’l pou sèvis 
Senyè a. M’ap mache an senkronizasyon avèk Lespri a pou’m akonpli 
objektif ak destine’m nan Kris. Amèn!

FLÈCH DELIVRANS SENYÈ AFLÈCH DELIVRANS SENYÈ A

2 Wa 13:18 
...Epi li di wa Izrayèl la: “Frape atè a.” Li frape twa fwa, epi li rete.

Pa gen netralite nan Wayòm BonDye a—swa w’ap avanse swa w’ap fè bak. 
Ou dwe rete sou ofansiv la, e pozisyon ofansiv ki pi fò a se sou jenou’w.

Lapriyè se flèch delivrans Senyè a anba pouvwa lènmi an. Nou dwe priye 
san rete paske pèseverans nan lapriyè kraze tout fò lènmi an eseye bati sou 
lavi nou.

Wa Izrayèl la te resevwa enstriksyon nan men pwofèt Elize pou’l frape atè a 
ak flèch yo. Men, li frape sèlman twa fwa epi li rete. Elize te repwoche’l, li di’l 
ke paske li te frape sèlman twa fwa, li t’ap sèlman genyen kont lènmi an twa 
fwa. Aksyon limite’l la te pwodui yon viktwa limite.

Menm prensip la aplike pou lapriyè: ou ka pa priye ase, men’w pa janm 
ka priye twòp. Rete pèsistan; kontinye lage flèch delivrans otravè lapriyè 
jiskaske viktwa konplè a asire.

ETID KONPLEMANTÈ
Levitik 6:12

365 JOU DEFI LEKTI LABIB – JOU 173
2 Istwa 1-3; Travay 20:1-16

LENDI, 22 JEN

PRIYÈ POU JODIYA

DEKLARASYON PWOFETIK

Senyè, limen yon lespri pèseverans nan lapriyè anndan’m. Pandan m’ap 
kontinye lage flèch delivrans yo, se pou tout fò kraze jiskaske viktwa 
konplè etabli.

Dife sou lotèl mwen an ap boule kontinyèlman. Plan ak atant lènmi an ap 
sispann pandan m’ap konsakre tèt mwen nan lapriyè.

CHAN FÒS ESPIRITYÈLCHAN FÒS ESPIRITYÈL

Eklezyas 10:8
…Nenpòt moun ki kraze yon kloti, yon sèpan va mòde’l.

Chak pitit BonDye pote yon chan fòs espirityèl pwoteksyon divin. Atak 
lènmi yo repouse pa kloti BonDye mete otou pèp li a. Sepandan, Ekriti 
yo montre ke kloti sa a ka febli oswa kraze pa pwòp aksyon yon moun.

Pa egzanp, Jòb te konpwomèt kloti li a atravè yon konfesyon negatif. 
Li te deklare ke li pa’t an sekirite, epi sa li te pè anpil la te rive sou 
li. Okontrè, Elize te rete vijilan espirityèlman e totalman konsyan de 
pwoteksyon BonDye. Lè wa Aram nan te konfwonte’l, li te kanpe avèk 
konfyans epi li te avegle tout lame a. Li te reponn avèk lafwa, pa avèk 
lapè.

Aktive epi kenbe perimèt pwoteksyon BonDye a nan pale Pawòl Li sou 
lavi’w epi nan priye avèk fèvè nan Lespri a. Lè’w fè sa, kloti’w la rete fò, 
epi tout sèpan yo voye kont ou pèdi pouvwa li.

ETID KONPLEMANTÈ
2 Wa 6:16

365 JOU DEFI LEKTI LABIB – JOU 174
2 Istwa 4-6; Travay 20:17-38

MADI, 23 JEN

PRIYÈ POU JODIYA

DEKLARASYON PWOFETIK

Papa, mwen kenbe kloti pwoteksyon diven an otou lavi’m. Pandan m’ap 
pale Pawòl ou a epi priye nan Lespri a, kite tout plan lènmi an elwanye 
epi rann yo san pouvwa.

Pandan m’ap ranfòse pwoteksyon BonDye a sou lavi’m kontinyèlman, 
drapo li leve kont tout avans lènmi an. Kalamite ak malè ki ka vini 
sibitman lwen’m. Mwen pwoteje nan tout aspè nan lavi’m nan Non Jezi!

LONJEVITE!LONJEVITE!

Egzòd 1:16
...Si se yon gason, touye l; men si se yon fi, li va viv.

Lè Moyiz te fèt, te gen yon dekrè pou yo touye tout ti gason. Yo te itilize 
menm estrateji a lè Jezi te fèt. Dyab la toujou vize moun ki pote objektif 
Wayòm nan. Nati li se lage lespri asasina kont ajanda Wayòm BonDye 
a. Men, menm nan mitan opozisyon sa a, BonDye fidèlman defann epi 
soutni tout bagay ki konekte ak objektif li.

BonDye te soutni’w depi nesans ou epi li te pote’w depi jou ou te antre 
nan mond lan. Nan Ezayi 46:4, Li asire nou ke Li pral soutni nou menm 
rive nan vyeyès ak cheve gri.

Pawòl BonDye a pwomèt ke Li pral satisfè nou ak yon lavi ki long. Pa 
gen okenn maladi, aksidan, ak kalamite ki gen pouvwa pou stope lavi’w. 
Ane’w sou Latè yo prezève epi ogmante yon fason sipènatirèl pou glwa 
BonDye.

ETID KONPLEMANTÈ
Ezayi 65:20

365 JOU DEFI LEKTI LABIB – JOU 175
Lik 12:1-31; Sòm 68-69

MÈKREDI, 24 JEN

PRIYÈ POU JODIYA

DEKLARASYON PWOFETIK

Senyè, mèsi paske’w prezève lavi’m pou objektif ou. Mwen resevwa 
fòs, lonjevite, ak pwoteksyon diven, epi m’ap viv lontan pou’m deklare 
travay ou yo.

Mwen refize mouri tankou yon tibebe. Vizit BonDye sou lavi’m 
prezève’m. M’ap viv lontan e an gran nan peyi vivan yo pou’m deklare 
travay Senyè a!

SEPARESEPARE

1 Piè 1:16 
Paske li ekri: Se pou nou sen, paske mwen menm mwen sen.

Pifò moun panse opoze sentete a se peche, men an reyalite se bagay 
òdinè. Sentete vle di mete apa—pa komen ak mond lan ak valè li yo. 
Lè’w fèt yon lòt fwa ankò, ou separe imedyatman de mond lan. Peche 
separe nou de BonDye, men obeyisans a Pawòl Li separe nou de mond 
lan. 

Pitit BonDye yo ta dwe ale pi lwen pase separe de mond lan pou yo 
separe pou BonDye. Fèt yon lòt fwa ankò ba’w dwa vital ak legal pou’w 
se yon pitit BonDye, men separasyon pou BonDye fè’w yon veso ki bon 
pou itilizasyon Mèt la. Li bay aksè ak otorite ak pouvwa BonDye sou 
lènmi an.

Bay priyorite a pase tan ak Mèt la atravè Pawòl Li, epi’w pral monte nan 
plenitid moun BonDye te rele’w pou’w ye a—separe pou BonDye ak 
pou BonDye!

ETID KONPLEMANTÈ
2 Timote 2:20-21 (ERV)

365 JOU DEFI LEKTI LABIB – JOU 176
2 Istwa 7-9; Travay 21:1-17

JEDI, 25 JEN

PRIYÈ POU JODIYA

DEKLARASYON PWOFETIK

Papa, separe’m pou tèt ou nèt. Pandan m’ap mache nan obeyisans 
ak sentete, fè’m tounen yon veso ki bon pou itilite’w, ki pote otorite ak 
enpak nan mond mwen an.

BonDye distenge’m epi separe’m. Mwen gen kapasite dinamik pou’m 
koze chanjman, pa sèlman nan lavi’m men tou nan anviwonman 
enfliyans mwen! Amèn.

PI GWO ENFLIYANSPI GWO ENFLIYANS

Ròm 5:17
Paske, si poutèt peche yon sèl moun, lanmò te renye grasa yon sèl 
moun, moun ki resevwa anpil gras ak kado jistis la ap renye nan lavi 
pa mwayen yon sèl moun, Jezi Kris.

Efè kado jistis BonDye a se ke pitit li yo renye nan lavi. Jistis mete nou 
nan yon bon pozisyon ak Papa a. Kèlkeswa jan yon moun kwè li te 
devye de BonDye, yon fwa li aksepte jistis li, l’ap renye nan lavi.

Nan nenpòt wayòm, wa a gen pi gwo enfliyans lan. BonDye òdone pitit 
li yo pou yo wa. Mo renye a konekte dirèkteman ak wayote, paske wa 
yo egzèse pi gwo enfliyans nan lavi. Mo grèk la pou renye, basileúō, vle 
di pi gwo enfliyans oswa kontwòl. Ane sa a se ane pou’w vin pi konsyan 
de jistis ou nan Jezi Kris, epi pou ou kòmanse egzèse pi gwo enfliyans 
nan lavi.

ETID KONPLEMANTÈ
Revelasyon 1:6

365 JOU DEFI LEKTI LABIB – JOU 177
2 Istwa 10-12; Travay 21:18-40

VANDREDI, 26 JEN

PRIYÈ POU JODIYA

DEKLARASYON PWOFETIK

Senyè, mèsi pou kado jistis la. Mwen renye nan lavi pa Kris Jezi, mwen 
egzèse enfliyans ak dominasyon BonDye sou tout sikonstans mwen 
rankontre.

Mwen te resevwa abondans gras ak kado jistis la; kidonk, mwen renye 
nan lavi! Mwen pa sijè a sikonstans; mwen fòme yo. Mwen opere antanke 
wa, mwen egzèse dominasyon nan chak aspè nan lavi’m. Amèn!



www.goodnewsdailydevotional.com 91

ANTIDÒT AFLIKSYON ANANTIDÒT AFLIKSYON AN

Ezayi 48:10
Gade, mwen fin pirifye’w, men se pa tankou ajan; mwen teste’w nan 
founo afliksyon an.

Si’w kanpe sou Pawòl BonDye a, w’ap konprann ke afliksyon pa vini pou 
detwi pitit BonDye—li vini pou pirifye yo. Mo pirifye nan ekriti JODIYA 
se mo ebre « tsarph », ki vle di soumèt metal nan dife pou retire enpite.

Menm jan ajan pirifye sèt fwa (Sòm 12:6), afliksyon gen dwa boule sa ki 
pa gen plas li, sa ki fòme nou pou nou vin pitit BonDye ki mati e pafè. 
Nimewo sèt la reprezante konplè ak pèfeksyon, sa ki montre ke sa’w 
andire a pa aza; se yon pwosesis diven ki pwodui yon bagay ki pa gen 
pri anndan’w.

Apot Pòl, lè’l te fè fas ak afliksyon, te deklare ke sa te pouse’l ajenou. 
Ekriti a di: “Èske genyen nan nou ki ap soufri? Se pou’l priye” (Jak 5:13). 
Lapriyè se yon antidot kont afliksyon ki pral pwodui yon pi gwo pwa 
glwa etènèl pou ou!

ETID KONPLEMANTÈ
1 Piè 1:6-7

365 JOU DEFI LEKTI LABIB – JOU 178
2 Istwa 13-14; Travay 22

SAMDI, 27 JEN

PRIYÈ POU JODIYA

DEKLARASYON PWOFETIK

Papa, pandan m’ap fè fas a eprèv, rafine’m epi pa detwi’m. Atravè 
lapriyè ak lafwa, kite tout afliksyon pwodui matirite, fòs, ak glwa nan 
lavi’m.

M’ap rafine, pa detwi. Tout afliksyon nan lavi’m ap pwodui glwa, matirite, 
ak fòs. Pandan m’ap priye, mwen leve pirifye epi pafè nan Non Jezi!

PASYONE NAN LESPRI!PASYONE NAN LESPRI!

Ròm 12:11 
Pa parese nan biznis; pasyone nan lespri; sèvi Senyè a.

Gen kèk kretyen ki nouri kò yo twa fwa pa jou men ki bay lespri yo 
yon sèl ti goute frèt. Mo pasyone nan premye pasaj nou an se mo grèk 
“zéō”, ki vle di bouyi yon likid oswa fè yon solid klere ak chalè. Kidonk, 
pou’w “pasyone nan lespri” vle di lespri’w ap bouyi ak Pawòl BonDye 
a, sa ki fè’w briye deyò. Tradiksyon Amplified la di, “se pou’w klere epi 
boule ak Lespri a,” pandan vèsyon The Message la di, “kenbe tèt ou 
nouri e anflame.”

Bib la pale de Jan Batis kòm yon “limyè ki boule epi ki klere.” Yon 
lespri pasyone kiltive lè’w branche sou frekans BonDye a nan priye an 
lang souvan, kenbe zèl pou aktivite espirityèl tankou ale legliz, epi rete 
konsakre nan etid Pawòl BonDye a. Pandan w’ap kenbe lespri’w bouyi 
ak Pawòl la, w’ap vin yon limyè ki boule epi ki klere nan mond ou an.

ETID KONPLEMANTÈ
Revelasyon 3:15-16

365 JOU DEFI LEKTI LABIB – JOU 179
2 Istwa 15-16; Travay 23:1-15

DIMANCH, 28 JEN

PRIYÈ POU JODIYA

DEKLARASYON PWOFETIK

Senyè, kenbe lespri’m pasyone e anflame. Pandan m’ap priye e m’ap 
rete anrasinen nan Pawòl ou a, kite lavi’m boule byen klere, pou’l reflete 
glwa’w tout kote’m ale.

Mwen rete vibran e plen enèji nan lespri’m, mwen pa janm parese ni 
fatige, men mwen toujou motive e antouzyas pou bagay BonDye yo. 
Alelouya!

ABILITE POU PÈSEVERE!ABILITE POU PÈSEVERE!

Ebre 12:1 
Ann mete tout chay sou kote, ansanm ak peche ki fasil pou antoure 
nou, epi ann kouri avèk pasyans nan kous ki devan nou an.

Yon pwa se yon chay ki pa soti de BonDye—yon bagay ki anpeche’w 
akonpli objektif Li pou lavi’w. Yon pwa kapab ògèy, yon move atitid, 
relasyon malsen, oswa nenpòt bagay ki ralanti pwogrè espirityèl ou. 

Mo grèk ki tradui pasyans nan vèsè JODIYA se “hupomoné”, ki vle di 
abilite pou pèsevere oswa rezistan devan eprèv ak sikonstans. Pou nou 
reyisi nan mach nou avèk Kris, nou dwe mete chay sa yo sou kote pou 
nou ka kouri kous la avèk pasyans.

Yo te kalonnen Apot Pòl ak wòch epi yo te kite’l pou mouri nan Lis, 
men li te kontinye preche Levanjil la. Li pa’t jis souri epi sipòte’l, men li 
te andire eprèv yo yon fason ki te glorifye BonDye. Pou yon moun rete 
konsistan, li bezwen rete nan Jezi Kris, ki se Pawòl la, paske Pawòl la 
bati karaktè Li anndan’w devan eprèv yo.

ETID KONPLEMANTÈ
Jak 1:2-4

365 JOU DEFI LEKTI LABIB – JOU 180
2 Istwa 17-18; Travay 23:16-35

LENDI, 29 JEN

PRIYÈ POU JODIYA

DEKLARASYON PWOFETIK

Papa, ede’m mete tout pwa ak tout distraksyon sou kote. Ranfòse’m 
avèk andirans atravè Pawòl ou a pou’m ka kouri kous mwen an fidèlman 
jiska lafen.

Mwen mete tout pwa ak tout distraksyon sou kote. Pawòl la ranfòse’m, 
epi pèsonn pa ka kanpe’m. Mwen gen fèmte nan non Jezi!

NOUVO CHEMENNOUVO CHEMEN

Deteronòm 1:6 
Senyè a, BonDye nou an, te pale avè nou sou Mòn Orèb la, li te di 
nou: Nou rete ase lontan sou mòn sa a.

Gen yon pwen nan mach ou avèk BonDye kote rete menm kote 
a—espirityèlman, mantalman, oswa menm fizikman—ka tounen 
dezobeyisans. BonDye te di Moyiz pou’l ale paske Izrayèl te rete sou 
Mòn Orèb twò lontan. Malgre BonDye te pwomèt yo yon peyi kote lèt ak 
myèl ap koule, yo te rete sou Mòn Orèb. Mòn Orèb te tounen yon kote 
ki bay konfò ak onè, men li te reprezante siksè ki bloke.

BonDye souvan deranje kote nou rete yo paske L’ap prepare nou pou 
yon pi gwo teritwa. Pandan n’ap pwoche bò fen ane sa a, konnen avèk 
sètitid ke BonDye espesyalize nan fè nouvo bagay. Nouvo chemen ap 
fòje pou mennen nouvo kòmansman nan lavi’w. Pa pè gran jeyan ki 
devan’w yo. Se pou’w fò epi pran kouraj, epi w’ap gen bon siksè.

ETID KONPLEMANTÈ
Sòm 2:8

365 JOU DEFI LEKTI LABIB – JOU 181
2 Istwa 19-20; Travay 24

MADI, 30 JEN

PRIYÈ POU JODIYA

DEKLARASYON PWOFETIK

Senyè, mennen’m sou nouvo chemen ou prepare pou mwen yo. Pandan 
m’ap avanse avèk lafwa ak kouraj, kite nouvo kòmansman, pwosperite 
ak siksè manifeste nan lavi’m.

Pa lafwa, li etabli nan lespri’m ke bon siksè se eritaj mwen! Pandan m’ap 
medite sou Pawòl BonDye a, mwen fè chemen’m pwospere. Mwen 
dekrete e mwen deklare, mwen pi rich pase nasyon, nan non Jezi!

